
Samandrag 

Klima- og energiplan for Lindås gir status for klimagassutslepp og ener-
gibruk i kommunen. Det vert gitt mål, strategiar og tiltak  for reduksjon i 
klimagassutslepp og energibruk. Planen gjengir utsikter for klimaend-
ringar lokalt, med strategiar for å møte desse endringane.  

3,42% av alle klimagassutslepp i Noreg kjem frå Lindås, noko som plas-
serer kommunen på landstoppen når det gjeld utslepp pr. innbyggjar. Men 
95% av desse utsleppa kjem frå industri- og oljeverksemd på Mongstad 
som kjem heile landet til gode. I tillegg kjem utslepp frå deponering av 
avfall frå andre kommunar i regionen, og frå den store gjennomgangstra-
fikken. Med fråtrekk for dette kjem årleg utslepp pr. person ned på 8,24 
tonn CO2-ekv, noko som er meir enn tre tonn under landsgjennomsnittet.  

34% av utsleppa i Lindås kjem frå transport, som er den største utslepps-
kjelda utanom industrien. 21% av dei samla utsleppa kjem frå personbi-
lar, som dermed er den klart største enkeltkjelda. Utanom industri og 
transport er landbruket største kjelde, med 13%, medan Lindås sin del av 
deponigassen frå Kjevikdalen står for 8%. Utslepp frå stasjonær forbren-
ning (oljefyring m.m.) utgjer berre 4%. 

Etter ein kraftig auke frå 1991 til tusenårsskiftet har utsleppa i Lindås fla-
ta ut. Vegtrafikken står for ein aukande del av utsleppa. Utslepp frå in-
dustri og landbruk er redusert. Viss utviklinga held fram som no, vil Lin-
dåsutsleppa auke til om lag 120 000 tonn CO2-ekvivalentar i 2020. 

Også energibruken i Lindås er prega av industrien (93%). Ser vi bort frå 
denne står mobile kjelder for halvparten av energibruken, det meste i 
form av vegtrafikk. 34% av energibruken skjer i hushald medan 16% av 
energien blir brukt i tenesteyting og offentleg service. For energibruk pr. 
innbyggjar ligg Lindås litt over fylkes- og landsgjennomsnittet, noko som 
i hovudsak skuldast dei mobile kjeldene.   

For perioden 2006-20 har Lindås kommune som mål å redusere energi-
bruken med 10%. For å få dette til må det setjast inn nye tiltak som redu-
serer årleg energiforbruk med 50 GWh. For perioden 1991-2020 er kom-
munen mål om å redusere klimagassutsleppa med 10%. For å få det til må 
det setjast i verk tiltak som reduserer utsleppa med 42.000 tonn CO2-
ekvivalenar. I planen er det utforma tiltak som skal bidra til dette. Lindås 
kommune skal mellom anna; 

• vere pådrivar for etablering av fjernvarme i Knarvik og ved Mongstad 

• arbeide for å redusere energibruk i eigne bygg 

• gjennom planlegging og byggjesakshandsaming bidra til redusert 
energibruk i bygg over heile kommunen 

• bidra til at klimatiltak (gang/sykkel, kollektivtrafikk) blir innarbeid i 
aktuelle planar og tiltakspakkar 

• arbeide for klimavennlege parkeringsløysingar , både gjennom parke-
ringsnormer og utgreiing av parkeringsavgift i Knarvik 

• leggje til rette for sykkelvegar, sykkelparkering m.m. 

• bidra til at tilsette og politikarar i Lindås kommune reiser klimavenleg 

• arbeide for høgstandard kollektivtransport Knarvik - Bergen 

• lokalisere nye bustadområde med tilgang til kollektivtrafikk 

• gjennom NGIR arbeide for klimavenlege avfallsløysingar 

Sjølv konservative prognosar viser at klimaendringane vil ha stor inn-
verknad på kvardagen til kommuneorganisasjonen, innbyggjarane og næ-
ringslivet i Lindås. Det blir mildare og våtare, særleg haust og vinter. 
Havnivået vil auke og vi får meir stormflo, slik at  7,3 km2 landareal og 
277 av 750 km kystline vil bli truga. Ekstremvêr og sterkare naturlaster 
(vind, flaum) blir meir vanleg, og problem knytt til skred vil auke. I pla-
nen er det formulert strategiar for å møte desse utfordringane. Dette vil 
bli følgt opp i arbeidet med Risiko og sårbarheitsanalyse (ROS), og i be-
redskapsplanar.   

Det er lagt opp til årleg rullering av tiltaksdel i klima- og energiplanen. 
For mange av tiltaka er det naudsynt med detaljplanlegging og kostnads-
rekning før dei kan realiserast. Så langt råd er det ønskjeleg å kvantifisere 
effekt av tiltak i form av redusert klimagassutslepp og/eller energibruk. 
Det er også trong for konkretisering av tiltak knytt til klimatilpassing. For 
å få dette til bør kommunen tilsetje ein eigen miljø- og klimakonsulent, 
og elles styrkje kompetansen i organisasjonen.  

1 Status 

Dette kapittelet gir grunnlag for kommunedelplan for klima og energi i 
Lindås. Vi går gjennom tiltak i den førre klima- og energiplanen (vedte-
ken 20.06.02), og status for oppfølging av desse. Vidare ser vi på dagens 
uslepp av klimagassar og energiforbruk i Lindås, og utviklinga sidan Sta-
tistisk sentralbyrå (SSB) tok til med å lage denne typen statistikk i 1991. 

1.1 Avgrensing og metode 

Klimagassar vert nytta som ei samlenemning for ei rekkje gassar som alle 
er med på å auke drivhuseffekten i atmosfæren. Det er tre gassar som er 
inkludert i klimarekneskapen for kommunane; CO2 (karbondioksid), CH4 
(metan) og N2O (lystgass). Dei andre gassane som er med i Kyotoproto-
kollen (HFK, PFK, SF6) er ikkje dekka av statistikken. 

Drivhuseffekten som føljer av klimagassutslepp er uavhengig av geogra-
fisk utsleppsstad. Difor vil alle reduksjonar i utslepp vere med på å dem-
pe klimaendringane. 

Gassane har ulik drivhuseffekt per kg utslepp (Global Warming Potential, 
GWP), og dei vert vekta til ei felles eining relativt til CO2. CO2 har der-
med fått verdien 1 ekvivalent per kg, metan (CH4) = 21 ekvivalentar per 
kg og lystgass (N2O) = 310 ekvivalentar per kg. Utslepp av ein kilo lyst-
gass gir altså same klimaeffekt som 310 kg CO2.  

Det er berre utslepp som fysisk skjer innanfor kommunegrensene som er 
teke med i den offisielle utsleppsrekneskapen (sjå kart i figur 1). Det in-
neber t.d. at utslepp knytt til flyreiser som innbyggjarane i kommunen 
gjer ikkje er inkludert. Heller ikkje utslepp frå produksjon av varer som 
blir ”importert” til kommunen er med i rekneskapen. Dermed vert ikkje 
innbyggjarane i Lindås ”belasta” for utslepp sjølv om dei nyt godt av 
kol/gasskraft frå Danmark, bilproduksjon i Tyskland, biff frå Argentina 
eller aluminium frå Årdal. Samstundes får kommunen heller ikkje frå-
trekk i utsleppa for varer og tenester som blir produsert i Lindås og ”eks-
portert”, t.d. landbruksprodukt eller petroleumsprodukt frå Mongstad.  

Det er mogeleg å korrigere for dette gjennom å lage ein såkalla forbruks-
orientert utsleppsrekneskap der ein korrigerer for ”indirekte utslepp”, og 
analyserer alle bidrag som kan førast tilbake til innbyggjarane i Lindås. 
Ein slik fullstendig analyse vil vere omfattande, og er ikkje gjort som del 
av denne planen.  

Utsleppa ein finn i den kommunale utsleppsrekneskapen, og som vert 
omtalt nedanfor, vert kalla ”direkte utslepp” eller ”Kyotorekneskap”. Vi 
nyttar grunnlagsdata frå Statistisk sentralbyrå (SSB) sin statistikk for 
kommunar (www.ssb.no/statistikkbanken). For å gjere det mogeleg å sa-
manlikne tala med andre kommunar, og for å avgrense analysen til ut-
slepp kommunen effektivt kan påverke, er det korrigert for spesielle ut-

slepp knytt til verksemda på Mongstad, avfallsdeponiet som dekkjer heile 
regionen og for den store gjennomgangstrafikken på vegane.  

 
Figur 1: Lindås kommune, Hordaland fylke. Hovudvegnett og konsentrasjon av busetjing  

Kjelde: SSB. 

 

 

1.2 Evaluering av tiltak i førre klima og energiplan 

Førre klima- og energiplan vart vedteken 20.06.2002. Kommunen var då 
ein av 19 som fekk midlar frå Miljøverndepartementet til slik planleg-
ging. Planen inneheld ein grundig gjennomgang av klimautfordringa ge-
nerelt, samt status og utfordringar i Lindås. Status for gjennomføring av 
tiltaka i planen er her oppsummert. Då tiltaka i den førre planen er noko 
generelle, er det i liten grad mogeleg å identifisere reduksjon i klimagass-
utslepp som direkte følje av det som vart vedteke.  

Plandokumentet inneheld ikkje målformuleringar på klima- og energifel-
tet for kommunen, men presenterer direkte tiltak som svar på ein del 
overordna nasjonale målsettingar og lokale utfordingar/moglegheiter som 
er omtalt. Det er ikkje fastsett tidshorisont for planen eller for tiltaka. 

1.2.1 Industri - Mongstad 

Infrastrukturselskap 
Ønskje om næringsutvikling knytt til anlegga på Mongstad var vektlagt i 
den førre klima- og energiplanen. Utviklingsselskapet Mongstad Vekst 
AS vart stifta i 2002, og er eigd av Statoil, Mongstad eigedomsselskap, 
BKK, Austrheim næringsselskap og Lindås tomtesleskap. Utnytting av 
varmen er eit av fleire tiltak for næringsutvikling dei arbeider med. Betre 
utnytting av energien vil også (indirekte) gi reduserte klimagassutslepp. 

Raffineriet har til disposisjon ca 30-35000 m3 pr time lågtemperatur vatn 
(16-20 °C). Kraftvarmeverket og Testsenter for CO2-håndtering på 
Mongstad (TCM) vil i tillegg generere lågtemperatur vatn. Effektiv bruk 
av kjølevassmengdene vil krevje storskala utnytting. Via Mongstad 
Vekst, Innovasjon Noreg mfl.  er det vurdert utnytting innan m.a. akva-
kultur, veksthus og tørkeprosessar (t.d. biopellets). Det er til no ikkje 
oppnådd etableringar pga låg lønsemd og stor risiko.  

Raffineriet har også overskot av varmt vatn, (ca 95 °C), og det er lagt til 
rette for uttak. Statoil opplyser at det er mogeleg å ta ut inntil 9 MW var-
me. Også kraftvarmeverket kan levere til eit fjernvarmesystem. I regi av 
Mongstad Vekst er det sett i gang ein forstudie som omfattar behov for 
varme i området, kostnader med tilrettelegging og framføring til areal i 
nærleiken, og grunnlag for offentleg stønad, m.a. frå Enova. Dette er også 
tema for ei studentoppgåve ved Statoil Mongstad i 2009.  

Utvikling på Mongstad er også tema i ein 
forstudie som SINTEF i 2008 laga for Horda-
land Olje og gass, Innovasjon Noreg mfl. Her 
ser ein næringsutvikling og industrialisering i 
ein ny industriregion med tyngdepunkt på 
Mongstad og på Kollsnes i Øygarden. Ein ser 
føre seg ny industri og næringsverksemd der 
ein skal dra vekslar på eksisterande petro-
leumsrealtert verksemd. Dette føreset m.a. 
utbygging av bustader, offentlege tilbod og eit 
nytt tverrsamband over Hjeltefjorden. 

Lindås er ein av sju kommunar med store 
ilandførings- og fabrikkanlegg, som gjennom 
KS har danna eit eige nettverk der dei vil 
samarbeide om felles utfordringar. Både kli-
mautfordringa og utnytting av varme har her 
vore tema, og dette vil det bli arbeidd vidare 
med. 

 

 
Figur 2: Kommunedelplan for Lindåsneset med Mong-
stad; framlegg til planavgrensing (februar 2009). 

Kommunestyret vedtok 23.10.08 å setje i gang arbeidet med kommune-
delplan for Lindåsneset med Mongstad. Bakgrunnen for planarbeidet er 
behov for meir næringsareal i Mongstadområdet, samstundes som dette 
må sjåast i samanheng med eksisterande arealbruk for heile nordre delen 
av Lindås kommune. Austrheim kommune er i gang med kommune-
delplan på si side av kommunegrensa. 

Naturgass frå Kollsnes til Mongstad 
Anlegga skildra i den førre klima- og energiplanen er delvis bygt.  Det fø-
religg planar om å føre gass også til Sløvåg i Gulen, og det er i samband 
med dette etablert eit tilkoplingspunkt i Fensfjorden på gassrøret til 
Mongstad . Ytterlegare utnytting av gassråstoffet blir stadig vurdert. 
Kommunen si rolle er her først og fremst som tilretteleggjar og pådrivar. 
Vidare arbeid vil vere nært knytt opp mot næringsutvikling og areal- og 
transportplanlegging, både lokalt i Mongstadområdet og interkommunalt 
i ein framtidig ”industriregion” på tvers av Hjeltefjorden. 

1.2.2 Energieffektivisering av Mongstadraffineriet 

Etablering av kraftvarmeverket medfører at det kan gjennomførast ei rek-
kje tiltak på raffineriet på Mongstad som bidreg til meir effektiv utnytting 
av energien, og dermed reduserte klimagassutslepp. Framtidige anlegg 
for fangst og lagring av CO2 frå kraftvarmeverket og raffineriet vil ha in-
nebygt noko av verdas fremste miljøteknologi. I tillegg har Statoil gjen-
nomført investeringar i anlegg som reduserer utslepp av flyktige organis-
ke forbindelsar (VOC), og tiltak etter krav i utsleppsløyve frå SFT.  

1.2.3 Transport 

Areal- og lokaliseringspolitikk 
Etter planen frå 2002 skal nye og utvida funksjonar med mange arbeids-
plassar eller med mykje besøkstrafikk, bli lagt til område med god kollek-
tivdekning. Dette er følgt opp i kommunedelplanen for Knarvik Alver-
sund, m.a. gjennom lokalisering av næringsområde og etablering av mar-
kagrense som avgrensar tettstaden. Elles føljer kommunen opp dette 
gjennom den vedtekne tredelinga der sentrumsfunksjonar vert lagt til 
Knarvik, Lindås og Ostereidet (kommuneplan m.m.). 

Vidare seier den gamle planen at Knarvik senterområde skal styrkjast og 
utvidast slik at senteret vert konkurransedyktig i forhold til tenestetilboda 
i Bergen. Det er arbeidd mykje med tettstadutvikling i Knarvik, m.a. 
gjennom kommunedelplanen med påfølgjande muligheitstudiar og analy-
sar, samt detaljplanar for tiltak. Kommunen har sterk motivasjon for å 
gjere Knarvik meir attraktivt for å demme opp mot handelslekkasje, sær-
leg mot Åsane. 

Planen frå 2002 har òg eit tiltak knytt til bustadbygging med vekt på for-
tetting, høg utnytting og utbygging i eller ved område med godt service-
tilbod og godt kollektivtilbod. Noko fortetting er gjort i Knarvik, m.a. 
gjennom deling av store tomter, og redusert storleik på nye tomter. Gene-
relt har det vore stort press i bustadmarknaden, m.a. grunna veksten på 
Mongstad. Mange arbeider her for kortare periodar, noko som gjev ein re-
lativt stor del av leigebustader i nordre del av kommunen. Ønske om bu-
stadbygging nær service kan kome i konflikt med ønske om byggjefelt ”i 

kvar skulekrins”. Sistnemnte held liv i bygdene, men fører samstundes til 
meir bilbruk sidan unge folk då vil busetje seg på stader med lite service-
tilbod. 

Aktuelle spørsmål er m.a. handsama i transportøkonomisk plan for Hor-
daland. Dette vil også bli ei hovudutfordring i den kommande rulleringa 
av kommuneplanen. Arbeid med å redusere transportomfang gjennom 
arealbruk er effektivt, men svært langsiktig – det er ”dråpen som kan hola 
ut steinen”. På kortare sikt vil det vere vanskeleg å dokumentere effekt. 

Transport 
Eit tiltak i klimaplanen frå 2002 er utvida kollektivtilbod med ekspressru-
ter og auka frekvens. Her er det gjort nokre forbetringar, m.a. med fleire 
gjennomgåande ekspressbussruter i kommunen, og ekspress frå Knarvik 
til Bergen i rushtida. Statoil har oppretta busstransport for alle som arbei-
der for selskapet på Mongstad. Båtrute frå Knarvik / Frekhaug til Bergen 
er ikkje gjenoppretta. Kollektivtrafikken i Lindås blir frå august 2009 or-
ganisert gjennom det nye selskapet Skyss.  

I den gamle planen vert det også peika på behov for å leggje til rette for 
parkeringsplassar ved kollektivknutepunkt for overgang frå bil til buss. 
Dette er først og fremst aktuelt ved Knarvik senter. Her fungerer det 
”greitt nok”; det er nok parkeringsplassar; men løysinga er ikkje mykje 
brukt. Det er utfordringar knytt til eksisterande skysstasjon i Knarvik, 
både når det gjeld kvalitet/estetikk, informasjon og komfort. Dei trafikale 
tilhøva er utfordrande med tungvint innkøyring, kø og for lite plass til 
bussane. Spørsmålet om plassering av skysstasjonen har vore oppe til dis-
kusjon, men her er det mage omsyn å ta. Kommunen er med på å betale 
for drifta av skysstasjonen saman med ruteselskapa, og kan såleis påverke 
tilhøva, både gjennom arealplanlegging og driftsstønad.  

Vurdering av vegprising på Nordhordlandsbrua og bruk av inntektene til 
styrking av kollektivtrafikken vart teke ut i den politiske handsaminga av 
klima- og energiplanen i 2002. 

1.2.4 Landbruk (jord- og skogbruk) 

Planen frå 2002 inneber følgjande tiltak i landbruket: 
- Rett gjødsling, oppfølging av gjødslesplanar 
- Informasjon om klimagassproblematikken og effektar av jord-

komprimering og drenering 
- Stimulere til nyplanting, opplysing om ulike tilskotsordningar 
- Stimulere til auka bruk av biobrensel, samt etablering av skogs-

bilvegar for å få tak i bioenergi og for skogskjøtsel 

Dette er tiltak som i stor grad overlappar med kommunen sin landbruks-
plan, og vert følgt opp gjennom denne. Tilgroinga er framleis stor, m.a. 
som følje av at ”hobbybøndene” er blitt langt færre etter at tilskotsord-
ningane vart lagt om, og at tungdrivne bøar ikkje lengre blir slått. I 
skogsdrifta er tilhøva betre, med mykje hogst m.a. som følje av god 
marknad i seinare tid. God vokster i jord- og skogbruk er med på å binde 
CO2. 

Selskapet Nordhordland Bioenergi er etablert av bønder og grunneigarar, 
m.a. for å selje varme til kommunale og fylkeskommunale institusjonar 
som knyter seg til eit framtidig fjernvarmenett i Knarvik. Nordhordland 

bioenergi har inngått avtale med BKK Varme om å levere biomasse til eit 
fjernvarmeanlegg. BKK Varme vil truleg søkje om konsesjon. 

1.2.5 Redusert utslepp av metangass frå avfall 

Planen frå 2002 inneheldt ei rekkje tiltak for å redusere klimagassutslep-
pa frå avfallsverksemda, særleg Nordhordland og Gulen Interkommunale 
Renovasjonsselskap IKS (NGIR) sitt deponi i Kjevikdalen. Tiltaka var i 
samsvar med avfallsplanen for regionen, og er følgt opp som del av den-
ne. Det vert no henta fleire avfallsfraksjonar. Ordninga med heimekom-
postering mot redusert avfallsgebyr er følgt opp, og det er gjeve tilbod om 
henting av våtorganisk avfall frå husstandar som ikkje komposterer sjølv. 
Det er sett ut anbod på transport og handtering av avfall etter at forbod 
mot deponering trer i kraft sommaren 2009.  

1.2.6 Stasjonær energibruk 

Planen frå 2002 omfattar analyse og gjennomføring av ENØK- tiltak i 
kommunale bygg. Mykje er gjort, m.a. installering av anlegg for sentral 
driftskontroll (SD-anlegg). Det er installert 22 anlegg som omfattar om 
lag 30 bygg. Her er det også lagt inn overvaking av inneklima. Slik har 
ein fått god styring med energibruken, og investeringa var tent inn på 3-4 
år. I tillegg kjem kontinuerleg teknisk oppgradering av bygga med ener-
gisparande tiltak. Kommunen har vedteke at det i bygg med bruttoareal 
over 1000 m2 skal vere vassboren varme.  

Tiltak knytt til deltaking i "Bygningsnettverket", og i "Program for kom-
munenettverk innan energiplanlegging" er ikkje gjennomført. Informa-
sjonstiltak om ENØK retta mot næringsliv og private bygg er gjennom-
ført som del av den generelle verksemda. Når det gjeld utgreiing av po-
tensialet for bruk av biobrensel i Nordhordland med framlegg til auka 
bruk av bioenergi, er dette ikkje gjort isolert for Lindås. Men det har vore 
arbeid med dette i andre fora.  

Det har i fleire bolkar vore arbeidd med vidareføring av planane for nær-
varme/ fjernvarmenett i Knarvik. I 2001 vart det m.a. gjort eit større ar-
beid i regi av Nordhordland Kraftlag og Vestnorsk Enøk som førte fram 
til rapporten ”Varmesentral og fjernvarmenett i Lindås kommune, Knar-
vik”. Det vert framleis arbeidd med planar for fjernvarme (sjå ovanfor).  

1.3 Tal for klimagassutslepp 

Det ver her gitt ei skildring av Lindås kommune sine utslepp av klima-
gassar i perioden 1991 til 2007. Dette inkluderer utviklinga sidan den før-
re klima- og energiplanen vart vedteken i 2002 

1.3.1 Bruttotal for utslepp av klimagassar i 2007 

Den nyaste statistikken for utslepp av klimagassar på kommunenivå er frå 
2007. Den viser at det frå Lindås vart slept ut i alt 1.831.000 tonn CO2-
ekvivalentar pr. år, 3,42% av alle usleppa frå Noreg. Samla utsleppstal er 
presentert i vedlegg 1.  

Utslepp frå industri og oljeverksemd dominerer med 95% av Lindås-
utsleppa. Anlegga på Mongstad er årsak til dette. Desse anlegga har ein 

nasjonal funksjon knytt til innanlands bruk og eksport av petroleumspro-
dukt. Lindås kommune har avgrensa høve til å påverke desse utsleppa. 
Det same gjeld utslepp frå gjennomgangstrafikk og interkommunalt av-
fallsdeponi. 

For å kunne målrette klimaplanen mot tiltak der kommunen har av-
gjerdsmakt, har vi prøvd å avgrense dei lokale utsleppa. Dette er også 
naudsynt for å kunne samanlikne Lindås sine utslepp med andre kommu-
nar som ikkje har store industrianlegg, mykje gjennomgangstrafikk 
og/eller er vert for store interkommunale avfallsanlegg. 

1.3.2 Isolering av lokale utslepp 

Det er ikkje utvikla nasjonal metode eller statistikk for isolering av lokale 
utslepp, slik Lindås har trong for. Vi vil difor nytte enkle og forsiktige 
estimat for reduksjon i utsleppstala. Det ideelle ville vere å sjå alle ut-
sleppa i regionen i samanheng, slik at ein kan kome fram til ei rettmessig 
fordeling kommunane imellom. Dette vil bli vurdert ved seinare rullering 
av klima og energiplanen. Det kan i alle høve vere naturleg å halde ut-
sleppa frå Mongstad utanfor.  

Mongstad, 2007 

 

Foto: Statoil 

Industriutslepp frå Mongstad 
Statoil rapporterer at utsleppa frå deira anlegg på Mongstad i 2007 var 
1.702.900 tonn CO2-ekvivalentar. Dei resterande 39.000 tonn industriut-
slepp i tala frå SSB kjem frå andre verksemder i kommunen. Vi gjer ikkje 
fråtrekk for desse utsleppa, sjølv om noko av dette vil vere knytt til 
Mongstadområdet. Vi gjer heller ikkje fråtrekk for tenesteytande næring 
knytt til Mongstad-anlegga.  

Å fjerne Mongstad-utsleppa på denne måten reiser sjølvsagt spørsmålet 
om kven (kva kommunar) som skal bli belasta desse utsleppa. Ein måte å 
løyse dette på kan vere å summere opp utslepp frå store olje- og industri-
anlegg, og så fordele dette på alle kommunane i landet. Dette vil avspegle 
at heile landet nyt godt av verdiskapinga i slik verksemd.  

Verksemda på Mongstad fører også til auka utslepp frå transport på veg 
og sjø. Mongstad hadde i 2008 heile 1456 anløp av lasteskip, noko over 
halvparten til/frå utanlandske hamner. Delar av utslepp frå innanriks tra-

fikk vert belasta Lindås. Talfesting vil fordre detaljerte data om storleik 
på skip og maskineri, fart og utseglt distanse mindre enn 1 n.mil frå land. 

Anlegga på Mongstad fører også med seg mykje ekstra vegtrafikk, både 
gods- og persontransport. Tal frå statens vegvesen viser t.d. at det i gjen-
nomsnitt passerer 3300 bilar på E39 ved Lindås (etter avkøyring til Kol-
os). 10% av dette er tunge køyrety over 5,6 meters lengd. Mange av desse 
skal til Mongstad, utan at dette er nøyaktig talfesta. 

Utslepp frå avfallsdeponiet i Kjevikdalen 
Kjevikdalen mottar avfall frå medlemskommunane i Nordhordland og 
Gulen interkommunale renovasjon (NGIR). Når organisk avfall blir brote 
ned i deponiet blir det danna metangass med 21 gonger så sterk klimaef-
fekt som CO2. Lindås blir kreditert heile utsleppet, som i 2007 var 14 000 
tonn CO2-ekv. Ingen av dei andre medlemskommunane i NGIR er opp-
ført med klimagassutslepp frå avfall.  

Om lag 40% av dei 32000 innbyggjarane i NGIR-kommunane bur i 
Lindås. Sidan deponiet har motteke avfall både frå hushald og næring, må 
det takast omsyn til at det er noko meir næringavfall pr. innbyggjar frå 
Lindås. Vidare er det kommunar utanfor NGIR som til tider har levert av-
fall til Kjevikdalen. Mottak av avfall frå industri, offshore og kommunar 
utanfor NGIR kan sjåast som ordinær kommersiell verksemd, der det er 
naturleg å belaste vertskommunen Lindås for utslepp. 

For å ta høgd for usikkerheitene nemnt ovanfor antar vi at halvparten av 
utsleppet frå Kjevikdalen bør krediterast Lindås, dvs. 7 000 tonn i 2007. 

Utslepp frå gjennomgangstrafikk 
Lindås kommune har i liten grad høve til å påverke riksvegtrafikken som 
går gjennom kommunen. Likevel er denne med i klimarekneskapen, og 
Lindås blir dermed kreditert større utslepp enn kommunar utan tilsvaran-
de gjennomganstrafikk. For å kompensere for dette har vi gjort eit estimat 
for gjennomgangstrafikk i Lindås som vist i vedlegg 2.  

Estimatet gir eit utslepp frå gjennomgangstrafikken på ca 9000 tonn CO2-
ekv. pr. år. I 2007 var dei samla utsleppa frå vegtrafikken 38 000 tonn 
CO2-ekv, dvs. at gjennomgangstrafikken bidrar med nesten ein fjerdedel 
av vegtrafikkutsleppa. Med eit korrigert utsleppstal på 29 000 tonn CO2-
ekv. kjem vegtrafikkuslepp pr. person ned mot landsgjennomsnittet.  

I tillegg nemnde reduksjon, kan det argumenterast for eit fråtrekk for tra-
fikk på veg og sjø til/frå Mongstad (sjå over). Det er ikkje tilstrekkeleg 
datagrunnlag for å gjere slike utrekningar. På den andre sida vil trafikken 
til/frå Lindås bidra med relativt store utslepp i Bergen. For bilreiser mel-
lom Knarvik og dei aller fleste målpunkt i Bergen inkl. Åsane vil Bergen 
og Meland bli kreditert det mesta av utsleppa. Slike utslepp er truleg hø-
gare enn dei 9000 tonna som kjem frå gjennomgangstrafikken i Lindås.  

1.3.3 Nettotal for utslepp av klimagassar i 2007 

Med fråtekka gjort i kapittel 1.3.2 vert dei samla årlege utsleppa frå Lind-
ås 112 000 tonn CO2-ekvivalentar. I figur 3 er desse fordelt på kjelder. 
Sjølv utan Statoil sine utslepp vert industrien ei dominerande utslepps-
kjelde i Lindås. Mykje av dette er Mongstad-relatert verksemd, men vi 
har ikkje datagrunnlag for ei meir finmaska utskilling.  

Når vi ser bort frå Mongstad, er transport den største kjelda, med til sa-
man 34% av utsleppa. 26% av utsleppa kjem frå vegtrafikk. Dette er etter 
at vi har korrigert for gjennomgangstrafikken. Sjøtransport gir også eit 
monaleg bidrag (8%). Både på land og sjø er det mykje trafikk direkte 
knytt til Mongstad (sjå ovanfor).”Motorreiskap” (5%) omfattar ulike ar-
beidsmaskinar som m.a. vert nytta i jord- og skogbruk. 

Utanom industri og transport er landbruket største kjelde, med 13% av 
klimagassutsleppa. Det meste er metan frå husdyrgjødning og lystgass 
som kjem frå bruk av kunstgjødning. Tilvekst i jord- og skogbruk bidrar 
til binding av CO2, men dette viser ikkje att i klimatala frå SSB. Når vi 
ser bort frå avfall frå dei andre NGIR-kommunane står deponigass frå 
Kjevikdalen for 6% av klimagassutsleppa frå Lindås  

Utslepp frå stasjonær forbrenning/energibruk er om lag likt fordelt mel-
lom næring (inkl. off. verksemder) og privathus. Det meste kjem frå olje-
fyring. Utsleppa er låge fordi dei fleste fyrer med straum (inkl. varme- 

 
pumper) og/eller ved/bioenergi. Begge deler er ”karbonnøytrale”: El- pro-
duksjonen i Noreg er mest basert på fornybar og utsleppsfri vasskraft 
(>95%). Bruk av ved, pellets eller annan fornybar bioenergi til oppvar-
ming gir i sum heller ikkje klimagassutslipp, fordi CO2-utsleppa frå for-
brenninga er om lag dei same som den CO2 som blir bunde når skogen 
(biomassen) veks. 

Kjeldefordelt klimagassutslepp frå Lindås 2007
Prosentvis fordeling. Korrigert for Mongstad, avfallsdeponi og gjennomgangstrafikk

Figur 3:   
Fordeling av klimagass- 
utslepp frå Lindås 2007.  

Kjelde: SSB. 



 

Samanlikning med fylkes- og landsgjennomsnittet 
Gjennomsnittleg slapp kvar nordmann i 2007 ut 11,45 tonn CO2-
ekvivalentar i 2007. Kvar hordalending bidrog med 9,92 tonn. SSB-tala 
plasserer Lindås på noregstoppen med heile 134,69 tonn CO2-ekv. pr. 
innbyggjar. Igjen er det særleg Mongstad som gjer at tala ikkje blir repre-
sentative. Ser vi bort frå Mongstad, gjennomgangstrafikk og avfall frå 
andre NGIR-kommunar vert Lindåsutsleppa 8,24 tonn pr. innbyggjar. 
Grunnlagstala er referert i vedlegg 1.  

I samanlikninga med Hordaland kan det vere naturleg å trekkje ut utslep-
pa frå Mongstad, også for fylket. Dette er ikkje gjort i vedlegg 1. Med eit 
slikt fråtrekk blir utsleppa pr person i fylket 6,19 tonn. Mongstadutsleppa 
er faktisk så store at om vi trekkjer dei frå dei nasjonale tala blir utslepp 
pr person i heile Noreg redusert frå 11,45 til 11,09 tonn. Med denne rek-
nemåten plasserer Lindås med sine 8,24 tonn pr. person seg mellom fyl-
kes og landsgjennomsnittet.  

Samla utslepp frå olje- og industriverksemd i Lindås er heile 128,14 tonn 
CO2-ekvivalentar pr innbyggjar. Med fråtrekk for Statoil si verksemd er 
tilsvarande tal berre 2,87 tonn, noko som er godt under fylkes og lands-
gjennomsnittet for industriutslepp pr innbyggjar (6,14 og 6,02). Men 
sjølv om industriutsleppa pr. person er lågare enn landsgjennomsnittet, er 
industrien den største utsleppskjelda, også når vi ser bort frå Mongstad..  

I figur 4 er utslepp pr. person i Lindås samanlikna med tilsvarande tal for 
Hordaland og på landsbasis. All industri og oljeverksemd er halde utanfor 
i figuren. Målt pr. person utmerkar utslepp frå avfall seg ved at det ligg 
godt over både fylkes og landsgjennomsnittet. Dette er etter at vi har kor-
rigert for utslepp knytt til avfall som kjem frå andre kommunar. Dette kan 
tyde på at korreksjonane for avfall gjort i kap. 1.3.2 kunne ha vore større.  

Utslepp pr. innbyggjar 2007
Nettotal for Lindås, samanlikna med fylkes og landsgjennomsnitt

Figur 4: Utslepp av klimagassar 2007 pr. person. Lindås, samanlikna med tal for Hordaland og nasjonalt. Kjelde: SSB. 

Også landbruksutslepp pr. person er høgare enn lands- og særleg fylkes-
gjennomsnittet. Tala viser først og fremst kor viktig landbruket er i kom-
munen. Det er ikkje statistikkgrunnlag for å hevde at bøndene i Lindås 
driv mindre klimavennleg enn andre, det er berre stor aktivitet i landbru-
ket. Samstundes vert tiltak i landbruket relativt viktig om Lindås skal kla-
re å redusere sine klimagassutslepp.   

Utan korreksjonane i kap. 1.3.2 ligg vegtrafikkutslepp pr. person godt 
over lands- og fylkesgjennomsnittet. Etter korreksjonen viser figur 4 tra-
fikkutslepp pr. person om lag på fylkes- og landsnivå. Det er verdt å mer-
ke seg at trafikken med lette køyrety (personbilar mm) er relativt stor. Ut-
sleppa frå tunge køyrety ligg under lands- og fylkesgjennomsnittet, sjølv 
om det ikkje er gjort fråtrekk for tungtrafikk til/frå Mongstad. 

Sett i forhold til resten av fylket er skipsutslepp pr. person relativt høge. 
Med unnatak av Fjord1 Fylkesbaatane sin ekspressbåt som går oppunder 
Lygra, er det ikkje lenger større passasjerskips- eller ferjeruter som har 
anløp av Lindås. Men mange gods- og passasjerfarty går gjennom kom-
munen og belastar dermed Lindås med klimagassutslepp. Ferjene til Gu-
len og Fedje går frå Austrheim. Her ligg også den mest brukte stoppesta-
den for ekspressbåtane (Vardetangen). Mange lasteskip har anløp av 
Mongstad, og det er framleis noko steintransport m.m. på Osterfjorden 
Det er også mykje gjennomgangstrafikk i indre lei gjennom Lindås. 
Lystbåttrafikk gir bidrag, utan at statistikken spesifiserer dette bidraget. 
Utanriks skips- og flytrafikk er ikkje med i statistikken.  

Utslepp frå stasjonær forbrenning i bustader og næringsverksemd (oljefy-
rar) er litt lågare enn lands- og fylkesgjennomsnittet. Mildt kystklima kan 
vere noko av grunnen til det. Utslepp frå motorreiskap ut over fylkesnivå 
kan henge saman med den store aktiviteten i landbruket.  

1.3.4 Utvikling i utslepp av klimagassar 

Statistisk sentralbyrå (SSB) oppdaterer kvart år tal for klimagassutslepp 
fordelt på norske kommunar. Historiske data blir oppdatert for kvart fem-
te år bakover, slik at også eldre data blir betre for kvar oppdatering. Ut-
viklinga for alle klimagassutslepp i Lindås er vist i figur 5:  

Klimagassutslepp Lindås 1991-2007
medrekna utslepp frå Mongstad, gjennomgangstrafikk og avfall utanfrå

Figur 5:  
Lindås kommune 

Utvikling i brutto klima-
gassutslepp 1991-2007.  

Kjelde: SSB. 

I perioden 1991-2007 har klimagassutsleppa auka med nesten 50%. I 
1991 utgjorde Lindås sitt bidrag 2,94% av alle klimagassutslepp i Noreg. 
I 2007 var denne delen auka til 3,42%. Utviklinga av Mongstad-anlegga 
er grunnen til den sterke auken. Om vi ser bort frå industriutslepp, gjen-
nomganstrafikk og avfall frå andre kommunar, vert tala monaleg lågare, 
sjå figur 6. Utrekningane som ligg til grunn er vist i vedlegg 3. 

Klimagassutslepp i Lindås 1991-2007
utan utslepp frå Mongstad, gjennomgangstrafikk og avfall utanfrå

I perioden 1991-2007 har nettoutsleppa auka med 29 prosent. Likevel er 
utslepp pr. innbyggjar gått noko ned etter 2005. Den kraftige folketalsau-
ken i Lindås veger opp for utsleppsauken når vi reknar utslepp pr. person. 
Det er ikkje belegg for å knyte reduksjonen i utslepp pr. person til gjen-
nomføring av kommunedelplan for klima og energi sidan 2002. Men ein 
kan heller ikkje sjå bort frå at auka merksemd om klimaspørsmål har gje-
ve resultat, slik at trenden er snudd. Figur 7 viser utviklinga for dei størs-
te utsleppskomponentane (grunnlagsdata i vedlegg 3): 

Figur 7: Lindås kommune – utvikling i klimagassutslepp, kjeldefordelt 1991-2007. Kjelde: SSB. 

Figur 6:  
Lindås kommune 

Utvikling i netto klima-
gassutslepp 1991-2007.  

Kjelde: SSB. 



 

Det er utsleppa frå vegtrafikken som har auka mest sidan 1991, her er det 
også monaleg auke i utslepp pr. person. For alle andre kjelder enn trafik-
ken er utsleppa pr. person blitt redusert. Landbruksutsleppa er redusert; 
den førre klima- og energiplanen nemner overgang frå storfe til sauehald 
som ei mogeleg årsak. Det er også noko reduksjon i utslepp frå avfall og 
industrien utanfor Mongstad.  

1.3.5 Framskriving av klimagassutslepp 

Statoil sine anlegg vil også i åra framover vere den dominerande kjelde til 
klimagassutslepp i Lindås kommune, sjå fig. 8. Oppstart av kraftvarme-
verk m.m. inneber ein mellombels auke i utsleppa fram til fullskala fangst 
og laging av CO2 vert sett i drift.  

Utslepp frå StatoilHydro sine anlegg
Historiske tal og prognose

For netto utslepp (ekskl. Mongstad, gjennomgangstrafikk og framandav-
fall) har vi gjort ei enkel matematisk framskriving som vist i figur 9. 
Denne antyder kva som vil skje med nettoutsleppa dersom ingen nye ut-
sleppsreduserande tiltak blir sett i verk. Viss utviklinga held fram som no 
vil utsleppa i 2020 då vere om lag 120 000 tonn CO2-ekvivalentar.  

Klimagassutslepp Lindås - framskriving til 2020
ekskl. utslepp frå Mongstad, gjennomgangstrafikk og avfall utanfrå

Framskrivinga i figur 9 er forsiktig, og legg relativt mykje vekt på at ut-
sleppa har flata ut dei siste åra. Med betre statistikkgrunnlag ville det vore 
mogeleg å gjere ei meir finmaska framskriving, med individuell vurde-
ring av kvar av utsleppskomponentane. Elles vil følgjande verke inn på 
utviklinga: 

Framskriving 

Figur 8:   
Utslepp frå Statoil 

sine anlegg på Mongstad, 
med framskriving til 2020  

Kjelde: Statoil 

Framskriving 

Figur 9:   
Framskriving av  

klimagassutslepp mot 2020 
 Utarbeidd på  

grunnlag av data frå SSB 

• Forbod mot deponering av våtorganisk avfall vil medføre at ut-
sleppa frå Kjevikdalen etter kvart vil bli redusert. Men dette vil ta 
tid, då mykje utslepp kjem frå avfall som allereie er deponert. 

• Gjennom trafikkprognosar kan ein føresjå utvikling i utslepp frå 
vegtrafikk. Det er ingen teikn som tyder på at auken i trafikkut-
sleppa vil bli mindre i åra som kjem.  

• Dersom utviklinga i landbruket held fram som no, vil utsleppa 
her etter kvart bli enno meir redusert. 

Energiforbruk i Lindås 2006
ekskl. Mongstad og annan industri

Hushaldningar
34 %

Annan mobil
4 %Skip

9 %

Vegtrafikk
37 %

Tenesteyting
16 %

1.4 Tal for energibruk 

 

 

Dei nyaste SSB-tala for energibruk i kommunane er frå 2006. Statistik-
ken viser at det i Lindås i 2006 brukt 5.500 GWh energi. Dette er heile 
22,5% av energiforbruket i Hordaland, og 2,6% av all energien som blir 
brukt i norske kommunar til saman. Igjen er det Mongstad som drar opp 
tala – 93% av energiforbruket i Lindås skjer der. På landsbasis brukar in-
dustri og bergverk 42% av energien.  

Sidan industrien også her er så dominerande er den halde utanfor i figur 
10. Transport og andre mobile kjelder står til saman for halvparten av 
energibruken utanfor industrien. Hushalda står for 34%, det meste til bu-
stadoppvarming. Hytter og fritidshus står for ein liten del av hushalda sin 
energibruk. Resten av energien blir stort sett nytta i tenesteytande næ-
ringar. 

Ser vi på fordelinga mellom energikjelder, så dominerer gassen på Mong-
stad med 86% av forbruket. 10% av energien vert brukt i form av straum; 
mykje av denne på Mongstad. Resten er m.a. drivstoff til køyrety, og litt 
oljeprodukt og ved/flis/pellets til oppvarming. 

Sjølv om forbruk av straum ikkje viser att i klimastatistikken, er dette 
forbruket relevant i klimasamanheng. Grunnen er at dersom vi i Noreg 
sparar straum basert på fornybar vasskraft, så kan denne straumen ekspor-
terast til andre land. Norsk klimavennleg straum kan då erstatte elektrisi-
tet frå m.a. kolkraftverk med store klimagassutslepp.  

Figur 10:   
Energibruk i Lindås i 

2006. Kjelde: SSB. 

Når vi ser bort frå industrien, så brukar kvar innbyggjar i Lindås ca 
29.000 kilowattimar (kWh) energi pr. år. Tilsvarande tal for Hordaland er 
24.000, og Noreg samla sett 27.000. Lindås ligg difor noko over lands-
gjennomsnittet. I figur 11 er energibruken fordelt på ulike føremål. Veg- 
og skipstrafikken utmerkar seg her med større energiforbruk enn lands-
gjennomsnittet. Energiforbruket til tenesteyting ligg noko under fylkes- 
og landsgjennomsnittet. 

Energiforbruk pr. innbyggjar 2006
forbruk i oljeverksemd og industri er halde utanfor

Figur 11: Energibruk per person i Lindås samanlikna med tilsvarande utslepp i Hordaland og nasjonalt. Kjelde: SSB. 

 

1.5 Feilkjelder i statistikken frå SSB 

Klimastatistikken byggjer på data frå sentrale register, mellom anna veg-
databanken, GAB-registeret og statistikk for industri og landbruk. SSB-
tala er i avgrensa grad sjekka opp mot lokale tilhøve. Feil i statistikk-
grunnlaget vil difor bli overført til klimastatistikken. Sjølv om hovud-
trekka er rette, må det takast atterhald om feil som kan gje merkbare ut-
slag. SSB planlegg i 2009 ei rekke tiltak for å gjere statistikken betre.  

 



 

2 Mål for reduksjon i klimagassutslepp og energiforbruk 

2.1 Nasjonale klimamål 

EU og Noreg har som overordna mål at den globale middeltemperaturen 
ikkje skal auke med meir enn 2ºC i høve til førindustriell tid. Konsentra-
sjonen av klimagassar skal dermed bli stabilisert på eit nivå der ein (til 
ein viss grad) unngår farlig, menneskeskapt påverknad av klimasystemet. 
For å bidra til dette har regjeringa innretta den norske klimapolitikken 
mot følgjande langsiktige mål: 
• Fram til 2020 forpliktar Noreg seg til å kutte dei globale utsleppa av 

klimagassar tilsvarande 30 prosent av Noreg sine utslepp i 1990. 
• Noreg skal vere karbonnøytralt i 2050. 

For perioden 2008-12 er målet at dei norske klimagassutsleppa i gjen-
nomsnitt skal være 9 prosent lågare enn ca 50 millionar tonn CO2-
ekvivalentar som vart slept ut i 1990. Utan nye verkemiddel vil utsleppa 
vere på om lag 59 millionar tonn CO2-ekvivalenter både i 2010 og 2020. 
Auken fram til 2010 skuldast først og fremst vekst i olje- og gassverk-
semda. Her er reknar ein med at verksemda blir redusert i omfang etter 
2010.  Utsleppa frå transport er venta å auke i heile perioden. 

For å nå måla må det bli gjennomført tiltak som reduserer årlege uslepp 
med 12-14 millionar tonn fram til 2010. Regjeringa vil innfri ein stor del 
av denne utslippsreduksjonen gjennom finansiering av tiltak i utviklings-
land og kvotekjøp. I tillegg reknar dei med ein reduksjon på 1,5 millionar 
tonn CO2-ekvivalentar gjennom tilvekst av skog. Fram til 2020 vil Regje-
ringa at ein utsleppsreduksjon på 15-17 mill. tonn skal skje nasjonalt. I 
klimatiltaksanalysen frå 2007 anslår SFT at ein ved bruk av kommunale 
verkemiddel til då kan redusere utsleppa med over 8 millionar tonn. 

Dersom det vert inngått bindande internasjonale klimaavtalar, har regje-
ringa signalisert at dei vil gå inn for eit mål om heile 40% reduksjon i kli-
magassutsleppa frå 1991 til 2020. Dette inneber i så fall in monaleg auke 
i ambisjonane. Regjeringa vil også kome med ei ny klimamelding i 2020 
som vil gjere nærare greie for ny norsk klimapolitikk.  

2.2 Kva tiltak kan redusere klimagassutsleppa? 

Det er etter kvart opparbeidd mykje kunnskap om tiltak for å redusere 
klimagassutslepp. I Noreg er tiltak m.a. presentert i rapportar frå Lå-
gutsleppsutvalet og i klimatiltaksanalysane til SFT. Nyaste SFT-analyse 
er frå 2007 og dekkjer perioden fram til 2020. Klimatiltaksanalysen er ein 
slags katalog over mogelege nasjonale tiltak, med vekt på fysiske og tek-
niske tiltak. Tiltaka er kostnadsrekna (kr. pr redusert utslipp av CO2-
ekvivalentar), og ein har vurdert kor lett det er å gjennomføre dei. Analy-
sen seier lite om kva verkemiddel som kan utløyse tiltaka, og om kven 
som kan stå for dei. Det vert arbeidd vidare med sistnemnde spørsmål.  

SFT sin analyse viser at tiltak til ein pris på under 600 kroner per tonn 
CO2-ekvivalenter har eit potensial for samla utslippreduksjonar på 14,4 
millionar tonn fram til 2020. Det gir 11 prosent reduksjon frå 1990. Tar 
vi med dei dyraste tiltaka (over 600 kr/tonn) kan utsleppa reduserast med 
opp mot 20 mill. tonn. Tiltaka er då fordelt mellom ulike sektorar som 
vist i figur 12. Mange av tiltaka det er praktisk eller politisk vanskeleg å 
få til. Tala er usikre, både fordi gjennomføring og effekt er uviss. 

 

I prosjektet Klimakur 2020 (sjå www.klimakur.no) blir verkemiddel og  
tiltak for å nå norske klimamål vurdert. Arbeidet blir gjort i ei statleg 
etatsgruppe leia av SFT, og med deltaking frå m.a. Norges vassdrags- og 
energidirektorat (NVE), Statens vegvesen, Statistisk sentralbyrå (SSB) og 
Oljedirektoratet. Kommunesektoren gir også innspel gjennom KS. Rap-
porten frå Klimakur skal vere ferdig i februar 2010, og vil danne grunnlag 
for regjeringa sin klimapolitikk og for den komande stortingsmeldinga. 

Figur 12:   
Potensial for utslippsre-

duksjon fram til 2020 
fordelt på sektorane.  

Kjelde: SFT 

2.3 Kommunane si rolle 

Kommunane har ei viktig rolle og sit på viktige verkemiddel for å reduse-
re utslepp av klimagassar. I Regjeringa si klimamelding (2006-07) blir 
det anslått at om lag 20 prosent av nasjonale utslepp av klimagassar er 
knytt til kommunale verkemiddel og tiltak. SFT har anslått at ein ved 
bruk av kommunale verkemiddel kunne redusere utsleppa med over 8 
millionar tonn CO2-ekvivalenter i 2020. Dette er fordelt på ulike typar 
tiltak som vist i figur 13. SFT har også vurdert styringseffektivitet dvs.  
kor lett det vil vere å gjennomføre tiltaka. For tiltak tilsvarande ca fire 
millionar tonn anslår ein at kommunane har ein stor del av verkemidla. 

Tiltak knytt til avfall kan gi 1,2 millionar tonn CO2-ekvivalentar. Her har 
kommunane effektive verkemiddel (gjennom dei interkommunale av-
fallsselskapa). Det er særleg handsaming av nedbrytbart avfall (kompos-
tering, gjenvinning og forbrenning) som på sikt kan gi effekt. Uttak av 
metangass og omdanning av metan til CO2 gjennom biofilter er også teke 
inn som potensielle tiltak. 

Også landsbrukstiltaka kan gi om lag 1,2 mill tonn utsleppsreduksjon. 
Typisk for desse er at gjennomføring krev koordinert bruk av verkemid-
del på både kommunalt, regionalt og statleg nivå. Meir effektiv bruk av 

husdyrgjødning er sentralt, og vert sett i samanheng med handsaming av 
våtorganisk avfall. Fôring og bruk av kunstgjødning kan også bli betre.  

Figur 13:  

SFT meiner at det største potensialet for utsleppreduserande tiltak, 4,5 
mill. tonn, ligg i stasjonær energibruk. Dei skisserte tiltaka omfattar ers-
tatning av olje/fossile brensler innan næringsliv og hushald. Utbygging av 
fjernvarme, utbytting av biobrensel og avfallsprodukt samt energikrav i 
byggjesakshandsaming er mellom dei andre tiltaka som er rekna på. Sjølv 
om kommunen har ei klar rolle som tilretteleggjar og byggeigar, er ein 
stor del av verkemidla avhengige av andre styresmakter, t.d. ENOVA. 

Potensial for utslippsreduk-
sjon gjennom verkemiddel 
som kommunane rår over.  
Kjelde: SFT 

Tiltak knytt til samordna areal- og transportplanlegging (ATP) kan redu-
sere utsleppa med 1,4 mill. tonn årleg. Når mange av tiltaka vert sett som 
lite styringseffektive, har det samanheng med at dei politisk sett kan vere 
vanskeleg å gjennomføre og dels involverer mange aktørar. Samstundes 
er desse tiltaka mellom dei mest samfunnsøkonomisk lønsame. Dei gir 
varig effekt også ut over 2020 som er horisonten for SFT sin analyse.   
Effekten av ulike typar tiltak er skissert i figur 14: 

Figur 14:  
Effekt av ulike typar 
tiltak knytt til areal 

og transportplanleg-
ging i byer og tett-
stader. (Gjeld ikkje 

transport over lengre 
avstandar.)  

SFT (2005) på 
grunnlag av tal frå 

CIVITAS 

Det er viktig å understreke at SFT sin analyse byggjer på ei samling av 
tiltak ein har kome opp med. Den er ikkje eit fullstendig oversyn over alle 
mogelege tiltak. Tiltaka er også eit gjennomsnitt for potensial i alle nors-
ke kommunar – forskjell i potensial kommunar i mellom kan sjølvsagt 
vere stort. SFT har heller ikkje teke med tiltak som er vanskelege å talfes-
te, t.d. grøne offentlege innkjøp, tiltak for miljøvennleg næringsutvikling 
eller kommunal påverknad av andre aktørar. 

2.4 Regionale mål og tiltak 

Fylkesutvalet i Hordaland vedtok den 13.03.2008 at det skal utarbeidast 
fylkesdelplan for klima, med mål og strategiar for 

a)  reduksjon i utslepp av klimagassar, utvikling av andre 
energikjelder 

b)   tilpassing til endra klima. 

Planarbeidet skal også auke kunnskap og kompetanse om klima og ener-
gi, og medverke til haldningsendringar. Tidsperspektivet skal vere minst 
fram til 2020. Planen skal vere handlingsretta og ha konkrete tiltak for 
iverksetting. Den skal retta seg mot fylkeskommunen, kommunane og 
statlege aktørar i regionen. Planen er under utarbeiding, og mål og tiltak 
er førebels ikkje avklart. 

Elles kan m.a. følgjande fylkeskommunale planar og tiltak verke inn på 
arbeidet med klima og energi i Lindås:  
- Fylkesplan Hordaland (2005-2008). 
- Fylkesdelplan Energi (2001-2012) 
- Fylkesdelplan idrett og friluftsliv. 
- Fylkesdelplan, deltaking for alle - universell utforming 2006-2009. 
- Fylkesdelplan senterstruktur og lokalisering av service og handel 2002 
- Strateginotat for reiselivsutvikling 2006-2008. 
- Råd om planlegging og forvalting av strandsona i Hordaland. 
- Fylkeslandsbruksstyret, arealstrategi. 
- Fylkes-ROS (risiko, og sårbarheitsanalyse for fylket), 2009 

Blant nabokommunane er Radøy i gang med utarbeiding av klima- og 
energiplan. Også Austrheim og Meland har vedteke å utarbeide slik plan.  

Lindås er ein av sju kommunar med store ilandførings og fabrikkanlegg 
knytt til som gjennom KS har danna eit eige petroleumsnettverk som del 
av prosjektet ”Livskraftige kommunar”. Klimaspørsmål, samhandling 
med oljeindustrien, næringsutvikling og vertskommunane si rolle er her 
sentralt. Det er søkt om midlar hjå SFT til å gjennomføre felles prosjekt.  

2.5 Kommunale planar og prosjekt 

Kommuneplanen er Lindås sin viktigaste reiskap for å styre utviklinga 
lokalt både når det gjel eiga verksemd og i kommunen si rolle som pre-
missgjevar for anna verksemd innafor kommunegrensene. På klimasida er 
arealdelen særleg viktig. Plan- og miljøutvalet vedtok i møte den 5. no-
vember 2008, å starte arbeidet med rullering av arealdelen. Planprogram 
har vore på høyring, og arbeidet vil strekke seg gjennom 2009. I denne 
rulleringa vil det verte lagt vekt på følgjande delmål: 

• Komme fram til utbyggingsmønster 
• Forvaltning av strandsona 
• Godt verktøy for sakshandsaming (tydelege føresegner) 

Også andre kommunale planar og verksemd vil ha innverknad på klima- 
og energiarbeidet. Mellom desse kan nemnast: 

- Landbruksplan for Lindås (2005-2008). 
- Prosjektet den indre farleia, (frå Kvamsholmen til Lurekalven). 
- Kommunedelplan trafikksikring 2001 -2004 (skal rullerast i 2009) 
- Kommunedelplan idrett og fysisk aktivitet, vedteken 2007 
- Vedtekne eller påbyrja kommunedelplanar (areal), dvs. Alversund-

Knarvik, Alverstraumen, Lindåsosane-Lygra-Lurefjorden, Lindåsne-
set med Mongstad. 

- Vedtekne reguleringsplanar 
- Hovudplan vatn (under arbeid). 
- Hovudplan avlaup (under arbeid). 
- Bustadbyggjeprogram 
- Retningslinjer for utbyggingsavtalar 
- Risiko- og sårnemnsanalyse (ROS) for drikkevatn (under arbeid) 
- ROS- analyse for Lindås kommune (skal utarbeidast) 

2.6 Kan alle mål for utslepp og energibruk talfestast? 

Grovt sett kan vi skilje mellom mål som er knytt til konkrete utsleppsre-
duksjonar (eller redusert energibruk) og mål som ikkje kan talfestast. 
Førstnemnde gruppe (spesifikke reduksjonsmål) seier kor store reduksjo-
nane skal være innafor ei gitt tidsramme. Det er naturleg å knyte slike 
mål til dei verkemiddel kommunen rår over og kva høve kommunen har 
til å gjennomføre tiltak. Ofte er det vanskeleg å knyte målformuleringar 
til konkrete reduksjonar, men ein kan likevel stake ut ei retning for arbei-
det i form av strategiar og arbeidsmål. For nokre typar arbeid, t.d. infor-
masjons og undervisingsarbeid vil det uansett vere svært vanskeleg å tal-
feste effekten. 

2.7 Mål for klimagassutslepp i Lindås 

2.7.1 Grunnlag for å setje mål 

I kapittel 1.3 er utslepp av klimagassar tilbake til 1991 presentert, og det 
er gjort ei enkel framskriving til 2020. Etter SSB sin reknemåte (”Kyoto-
utslepp”) vil årlege utslepp frå Lindås ekskl. Mongstad då vere om lag 
120 000 tonn CO2-ekv. Dette inneber å vidareføre utviklinga fram til i 
dag, dvs. utan nye tiltak for å redusere utsleppa. Utslepp frå Mongstad, 
gjennomgangstrafikk og avfall frå andre kommunar er då halde utanfor.  

Det må avklarast kva basisår mål for utsleppsreduksjon skal reknast i 
høve til. ENOVA har i samband med tildeling av planleggingsmidlar til-
rådd at reduksjonsmål vert rekna i høve til gjennomsnittleg utslepp dei tre 
siste åra vi har statistikk (2005-07). For Lindås sin del blir det 113.000 
tonn (sjå vedlegg 3). 10% reduksjon fram til 2020 inneber at dei årlege 
utsleppa frå Lindås då må vere nede på 102.000 CO2-ekvivalentar. For å 
nå eit slikt mål må ein altså finne tiltak som reduserer årlege utslepp med 
18.000 tonn.  

1991 som basisår inneber at vi reknar utsleppsreduksjonane i høve til ut-
sleppa slik dei var dette året. Trass i tilråding frå Enova om å nytte 2006 
som basisår, nyttar dei fleste kommunar 1991, sidan dette er det første 
året vi har statistikk for, og fordi internasjonale avtalar er knytt til dette 
året (eigentleg 1990). Å bruke 1991 som basisår vil i seg sjølv innebere at 
måla blir monaleg meir ambisiøse. Vi vil likevel tilrå at også Lindås rek-
nar utsleppsreduksjonar i høve til 1991.  

2.7.2 Konsekvensar av alternative reduksjonsmål  

Tabellen og figuren viser kor mykje Lindås må redusere sine utslepp for 
å nå ulike prosentvise reduksjonsmål i 2020. Utsleppa i 1991 var 87.000 
tonn, medan dei i 2006 var 102.000 tonn. Viss ingen ting blir gjort vil ut-
sleppa i 2020 vere 120.000 tonn.  

Basisår 
Prosentvis 
reduksjon 

Utslepp i 2020 
(1000 tonn CO2-ekv) 

Kor mykje utsleppa må  
Bli redusert (1000 t. CO2-ekv) 

2006 0 % 113 7 

2006 10 % 102 18 

2006 20 % 90 30 

2006 30 % 79 41 

2006 40 % 68 52 

1991 0 % 87 33 

1991 10 % 78 42 

1991 20 % 70 50 

1991 30 % 61 59 

1991 40 % 52 68 

Lindås kommune

Konsekvensar av ulike mål for reduksjon i klimagassutslepp 
(Målår 2020, tal ekskl. Mongstand, gjennomgangstrafikk og avfall utanfrå)

Berre det å halde utsleppa på 1991-nivå (0% reduksjon) inneber ein bety-
deleg innsats. Når ein går over frå 2006 til 1991 som basisår, og framleis 
skal redusere utsleppa med 10%, må årlege utslepp reduserast med 
24.000 tonn meir. Berre det gir ein meir enn dobbelt så stor trong for re-
duksjon. Om Lindås skulle følgje måla i Regjeringa si klimamelding 
(30% frå 1991 til 2020) måtte utsleppa reduserast med heile 59.000 tonn. 
Det betyr at ein må meir enn halvere utsleppa i høve til dei utsleppa ein i 
dag har. 

Framskrivinga som er nytta i kapittel 1.3.5 (figur 9) er optimistisk. Om vi 
hadde brukt ei lineær framskriving (som er vanleg) ville naudsynte ut-
sleppsreduksjonar blitt enno større. Det ville også vere mogeleg å arbeide 
meir inngåande med framskriving for ulike tiltaksområde, men hovud-
konklusjonane ville truleg vorte dei same uansett. 

2.7.3 Kor realistisk er det å redusere utsleppa med 10 eller 30 prosent? 

Kor mykje tiltak må til for å nå dei ulike reduksjonsmåla? I tabellen ne-
danfor har vi illustrert kva utsleppstala må vere i 2020 for at ein skal 
kunne nå ulike mål med 1991 som basisår. (alle utsleppstal i 1000 tonn 
CO2-ekv.).  

For å kome fram til utsleppstala til høgre i tabellen har vi først vurdert 
kva teknologiutvikling vi kan vente fram til 2020. Til dømes har vi rekna 
med at utsleppa pr km frå bilar då vil vere lågare, m.a. fordi det vil vere 
fleire hybridbilar på vegen. I teknologisamanheng er ti år kort tid, og ein 
kan neppe vente revolusjonerande utsleppsreduksjonar frå den samla bil-
parken på så kort tid. Mange av dei bilane og maskinane vi har i dag vil 
t.d. framleis vere i bruk i 2020.  

Vi har også teke med lokale utviklingstrekk som vi kjenner til, t.d. at det 
ikkje lenger vert lagt organisk avfall i deponiet i Kjevikdalen. Dette er li-
kevel eit svært grovmaska oversyn, laga for å illustrere konsekvensane. 
På nokre område vil det vere mogeleg å gjere meir nøyaktige utrekningar. 

Vidare har vi i stikkords form skissert kva handlingsrom kommunen har 
når det gjeld å bidra til utsleppsreduksjon. Også her vil det vere mogeleg 
med ein meir inngåande analyse. Tabellen er i denne omgang meint for å 
illustrere hovudtrekka.  

Kva må utsleppa i 
2020 vere for å nå 
ulike reduksjonsmål

 
Utslepp 
1991 

Utslepp 
2006 

Kva kan kommunen gjere  
 

Teknologiutvikling og tilhøve kommunen ikkje rår over er 
rekna inn i utsleppsprognosen till høgre. 

10% red 
frå 1991 

30% red 
frå 1991

Industri u/ Mongstad 28 43 Her kan kommunen gjere lite sjølv (teknologiutvikling) 30 28

Oljefyring m.m. 4 4 Føreset utfasing av alle oljefyrar 0 0

Landbruk 18 14 Kommunen kan påverke ein del, men tiltak manglar i dag 8 5

Avfallsdisponering 7 7 Kommunen kan påverke gjennom NGIR 2 0

Veg - lette køyrety 12 23 Kommunen kan påverke, men prognosane viser trafikkauke 18 12

Veg - tunge køyrety 4 6 Dette er nyttetransport med få alternativ lokalt 5 3

Skip og båtar 6 9 Her kan kommunen gjere lite sjølv (teknologiutvikling) 8 8

Motorreiskap m.m.  4 5 Kommunen kan neppe regulere bruken hardt 5 4

Anna 4 3 Kommunen kan kanskje påverke noko av dette 2 1

SUM: 87 114  78 61

 
Tabellen viser at det må gjennomførast drastiske tiltak dersom ein t.d. 
skal oppnå 30 % utsleppsreduksjon frå 1991 til 2020. Utsleppa frå trafik-
ken må då halverast, medan trafikkprognosane tilseier at stor trafikkauke 
i perioden. Alle oljefyrar og utslepp frå avfall må bort, og svært mykje 
må evt, gjerast i landbruket. Det er neppe realistisk at så store tiltak kan 
finansierast innanfor ordinært kommunebudsjett. 

Det vil ikkje kome nokon klimavinst av at Lindås set seg mål om ut-
sleppskutt som ikkje er mogeleg å realisere innan dei rammer lokalt kli-
maarbeid i dag har. Eksempelet ovanfor viser at 10 prosent utsleppskutt 
frå 1991 til 2020 også er svært ambisiøst.  

Det manglar i dag ein allment akseptert metodikk for å kvantifisere effek-
ten av lokale klimatiltak. Nokre utrekningar er det likevel mogeleg å gje-
re i samband med detaljutgreiing av tiltaka presentert i neste kapittel. 
Sannsynlegvis vil tiltaka som til no er føreslått ikkje vere tilstrekkelege til 
å nå mål om 10 % utsleppskutt frå 1991 til 2020. Ein må difor føresette at 
store og til dels kostnadskrevjande tiltak kjem til i planperioden, og at 
ekstern finansiering av tiltak kjem på plass. 

2.7.4 Mål for klimagassutslepp 

I planprogrammet er det gitt ei målsetjing for arbeidet med klima- og 
energiplanen om å redusere utslepp av klimagassar og energiforbruk i 
Lindås kommune med minimum 10 %.  

Mange kommunar og fylkeskommunar har sett seg høgare mål. Samstun-
des er det viktig å sjå måla i samanheng med kva utsleppsreduserande til-
tak det i praksis er realistisk å gjennomføre i kommunal regi. Måla er 
også sett i samanheng med det kommunen kan oppnå gjennom bruk av 
kommunal myndigheit, tiltak for å påverke innbyggjarane, m.m.  

Urealistiske målsetjingar vil svekke planen sitt truverde. Nivå for mål vil 
kunne justerast ettersom ein får betre kunnskap om utsleppsreduserande 
tiltak og kva effekt slike tiltak vil kunne ha. Styrka medverknad frå stat-
leg hald kan gjere det realistisk å oppnå større reduksjonar.  Kommunen 
har følgjande mål: 

Utslepp av klimagassar frå Lindås skal fram til 2020 reduserast med 
minimum 10 prosent i høve til 1991. Dette inneber ein reduksjon i dei 
årlege utsleppa på 42.000 tonn CO2-ekvivalentar. 

 

2.8 Mål for energibruk i Lindås 

2.8.1 Grunnlag for å setje mål 

Sidan vi berre har statistikk for energibruk for åra 2005 og 2006 har vi 
svært lite grunnlag for å framskrive energibruken. Men igjen tilseier na-
sjonale tal at energibruken er aukande. Lokale mål vert likevel sett i høve 
til energibruken i 2006, det siste året vi har data for. 

Totalt vart det i 2006 brukt 5.500 GWh energi i Lindås. For å gjere tala 
meir representative, ser vi igjen bort frå energibruken i industrien. Årleg 
energibruk i 2006 vert då 482 GWh. Planprogrammet har som målsetjing 
med planarbeidet at energibruken skal reduserast med minst 10 % fram til 
2020. Dette inneber at planen må innehalde tiltak som reduserer årleg 
energibruk med opp mot 50 GWh. Sidan andre faktorar truleg vil føre til 
auka energibruk, bør summen av tiltaka truleg vere større.  

2.8.2 Mål for energibruk 

Også for energibruk har mange kommunar meir ambisiøse mål enn 10% 
reduksjon. Sjølv om redusert energibruk gir innsparing i driftskostnader, 
må forbruksreduksjon sjåast i samanheng med eit realistisk nivå for 
kommunale investeringar, statlege tilskot m.m. Kommunen har følgjande 
mål: 

Energibruken i Lindås skal fram til 2020 reduserast med minimum  
10% i høve til 2006. Dette inneber ein reduksjon i årleg energibruk 
på 50 GWh. 

Lindås kommune arbeider for overgang til bruk av energi frå fornybare 
kjelder der dette er økonomisk forsvarleg. Kommunen har mellom anna 
gjort vedtak om at alle kommunale bygg med bruttoareal på meir enn 
1000 m2 skal ha vassboren varme, noko som gir grunnlag for bruk av for-
nybar energi. 

3 Tiltak for reduksjon i klimagassutslepp og energiforbruk 

Strategiar (arbeidsmål) og tiltak som har kome fram gjennom planarbei-
det er oppsummert i dette kapittelet. Der det er mogeleg er det gjort esti-
mat for kostnader og kva reduksjon i CO2-utslepp og energibruk tiltaka 
kan medføre. Grunnlaget for å kvantifisere effekten av kommunale kli-
matiltak er førebels avgrensa. For nokre tiltak er det uansett vanskeleg å 
rekne ut effekten. I arbeidet kan Lindås kommune mellom anna ha føl-
gjande roller: 

• Som byggherre og byggforvaltar. Kommunane forvaltar ein stor 
del av den samla bygningsmassen i Noreg. Redusert energibruk 
her vil føre til reduserte utslepp frå t.d. oljefyrar, eller indirekte 
ved at ein sparar energi som då kan nyttast til andre føremål. Ut-
fasing av oljefyrar og overgang til bruk av bioenergi og annan 
energi frå fornybare kjelder vil redusere utsleppa. 

• Som transportør og som kjøpar av transporttenester: Kommunal 
verksemd inneber mykje transport med eigne køyrety og maski-
nar. For å redusere utsleppa kan ein både redusere transportom-
fanget (effektivisere transporten) og ta i bruk meir miljøvennleg 
motorteknologi. Det kan t.d. gjerast ved at dieselkøyrety skal til-
fredsstille dei strengaste normene, eller ved at ein tar i bruk hyb-
rid- og elbilar. Vidare kan kommunalt tilsette velje miljøvennlege 
alternativ ved reiser, og unngå unødvendig reising. 

• Som innkjøpar: Kommunane står for store innkjøp av varer og 
tenester. Gjennom innkjøp av energi- og klimavennlege produkt 
og tenester kan kommunen bidra til reduserte utslepp. Som stor 
innkjøpar kan kommunen også påverke leverandørar lokalt, sær-
leg gjennom interkommunalt samarbeid. Det er ikkje alltid like 
enkelt å gjere ei individuell vurdering av alle produkt og tenester 
ein kjøper. Dette kan forenklast ved at ein stiller krav om miljø-
merking eller miljøsertifisering, der dei som står for merkinga/ 
sertifiseringa vil gjere den individuelle vurderinga.  

• Som utbyggjar og forvaltar av kommunaltekniske anlegg: Av-
løps- og avfallsverksemda (evt. gjennom interkommunale sel-
skap) er mellom dei viktigaste brukarane av miljøteknologi. Sær-
leg vil tiltak som reduserer utslepp av metangass vere viktige her. 
Skogreising og utvikling av grøntområde på kommunal eigedom 
kan føre til auka binding av CO2. 

• Som styresmakt: Denne rolla er først og fremst knytt til Plan og 
bygningslova, og er nærare omtalt nedanfor. 

• Som aktør innan næringsutvikling: Kommunen kan leggje til ret-
te for lokale verksemder som utviklar og tar i bruk miljøvennleg 
teknologi, produkt og tenester. Kommunane kan ha ei viktig rolle 
i å etablere verdikjeder for utnytting og produksjon av fornybar 
energi i verksemdene lokalt.  

Nyttige nettstader om  
klimatiltak: 

Livskrafige kommuner: 
www.livskraftigekommuner.no  

Klimaløftet 
www.klimaloftet.no  

Klimaklubben: 
www.klimaklubben.no  

Regnmakerne (for skulane) 
www.regnmakerne.no  

Enova (stønad til energisparing 
og fornybar energi):  
www.enova.no  

Miljøstatus i Noreg: 
www.miljostatus.no  

I tillegg kan kommunane bidra til utsleppsreduksjon ved å vere eit godt 
føredøme for innbyggjarar og lokalt næringsliv, eller gjennom anna in-
formasjons- og opplæringsverksemd. Skulane er ein viktig arena for 
spreiing av klimakunnskap. I mange tilfelle kan kommunen ta initiativ til 
prosjekt der kommunen og lokalt næringsliv i fellesskap gjennomfører 
utsleppsreduserande tiltak.  

Ofte kan kommunale klima- og energitiltak også gi økonomiske innspa-
ringar eller meir effektiv bruk av arbeidskraft, men ikkje alltid. Kommu-
nen har viktige oppgåver som miljøstyresmakt og som premissgjevar for 
verksemd innanfor kommunegrensene. Ein effektiv kommuneorganisa-
sjon er ein viktig føresetnad for at dei samla klimagassutsleppa kan bli 
redusert. Einsidige tiltak i kommunal verksemd kan isolert sett gi redu-
serte utslepp. Men viss dette går ut over resultata kommunen oppnår som 
styresmakt og tilretteleggjar, kan klimagassutsleppa likevel auke i sum.  

Gjennom arealplanlegging har kommunen høve til å gi rammevilkår som 
kan gi store reduksjonar i klimagassutslepp. Lov om planlegging og byg-
gjesakshandsaming (PBL) er eit av dei mest langsiktige verkemidla til å 
påverke utslepp av klimagassar, særleg frå transport og stasjonær energi-
bruk. Arealplanlegging er sektorovergripande, og difor veleigna til å sjå 
tiltak i ulike samfunnssektorar i samanheng. 

Ny plandel i PBL gjeldande frå 1. juli 2009, erstattar lova frå 1985. Lov-
endringa styrkjer kommunane sitt høve til å ta klimaomsyn i arealplan-
legginga. § 3-1 seier no at kommunane i planlegginga skal ta klimaomsyn 
gjennom løysingar for energiforsyning og transport.  

Det vert no betre høve til å styre arealbruk og transport i klimavenleg ret-
ning, m.a. gjennom juridisk bindande planar som kan dekkje fleire kom-
munar. Samferdsleanlegg blir eige arealføremål, og kollektivnett eige un-
derformål. Lova gir heimel for å fastleggje stamruter for kollektivtrans-
port og samanhengande gang-, sykkel- og turvegsystem, Kommunen kan 
gje føresegner som avgrensar parkeringstilbodet i sentrumsområde og i 
andre områder med godt kollektivtilbod. 

Lova gir kommunane betre heimel til å utarbeide klima- og energiplanar 
som kommunedelplanar. Desse skal i framtida ha ein handlingsdel som 
seier korleis tiltaka i planen skal bli følgt opp, anten av kommunen, andre 
offentlige styresmakter eller private. Kommunen får heimel til å inngå av-
taler om oppfølging. Det vert lagt opp til årleg revisjon av handlingsdelen 
t.d. i tilknyting til budsjettprosessen. 

3.1 Stasjonær energibruk 

Som ei av dei store verksemdene i Lindås, har kommunen høve til å gjere 
mykje i eiga verksemd for å redusere klimagassutslepp og energibruk. 
Kommunen er m.a. eigar av ein stor bygningsmasse med potensial for re-
dusert energibruk, og overgang til bruk av energi frå fornybare kjelder. 
Klima- og energiplanen gir i denne omgang ikkje nokon generell omtale 
av temaet, då det allereie finst mykje dokumentasjon på området. Sjå re-
feranse til nettstader i margen til venstre, særleg Enova sine sider. Bruk 
av planføresegner for å oppnå redusert energibruk er nærare omtalt ne-
danfor. 

3.1.1 Fjernvarme/nærvarme 

Som nemnt i kapittel 1 har Lindås kommune stort potensial for bruk av 
fjernvarme/nærvarme. Særleg gjeld dette utnytting av varme frå Mong-  
stadanlegga til industrielle føremål. Vidare utgreiing blir her m.a. gjort i 
samband med ei studentoppgåve sommaren 2009. Arbeidet vert sett i sa-
manheng med kommunedelplanen for området som er under utarbeiding.  

I Knarvik arbeider Nordhordland Bioenergi BA og BKK Varme AS med 
planar for nærvarmeanlegg. Planane omfattar bygging av ny varmesentral 
med ein over 700 kW stor kjel som vil brenne skogflis. Denne blir supp-
lert med eksisterande gasskjel i Knarvik Vidaregåande skule på 1250 kW 
til spiss- og reservelast. Ved legging av vel 1000 meter fjernvarmerøyr 
kan ein forsyne den vidaregåande skulen, ungdomsskulen, Nordhord-
landshallen og Knarvik Sjukeheim med til saman 2 300 000 kWh. 

Arbeidet tek utgangspunkt i ein forstudie som Nordhordland Bioenergi 
tidlegare har fått utarbeidd, og utfylt med nye tekniske og økonomiske 
undersøkingar og vurderingar. Prosjektet er presentert for politisk og ad-
ministrativ leiing i Lindås kommune, inkludert formannskapet. Det er 
halde møte med eigedomsavdelinga i Hordaland Fylkeskommune. Gjen-
nomføring er avhengig av bistand frå kommunen og fylkeskommunen. I 
tillegg er prosjektet avhengig av statleg investeringsstønad. Initiativtaka-
rane har som mål å få ei evt. avgjerd om bygging i løpet av 2009.  

3.1.2 Kommunale bygg 

Det har lenge vore arbeidd med å redusere energiforbruket til oppvarming 
i kommunale bygg. Kommunen har fått utarbeidd ein rapport der energi-
forbruket er kartlagt. I tillegg kjem data frå sentral driftsovervaking (SD-
anlegget). Tiltak for vidare reduksjon i energiforbruket bør byggje vidare 
på dette. Sjå elles omtale av status i kap. 1. 

Lista til venstre viser anslag 
for investeringsbehov i 
kommunale bygg, Tiltaka 
vil redusere klimagassut-
slepp og energibruk, men 
vil også ha andre nytteef-
fektar, m.a. knytt til inne-
klima.  

Tala i lista er m.a. bygt på 
kalkylar frå Multiconsult. I 
tillegg kjem etterisolering 
av betong- og murfasadar i 
alle bygg, der kalkylar er 
under utarbeiding. Alle 
kostnadstal er ca. beløp og 
ekskl. mva. 

Det er sett av midlar til skifting av vindauge på rådhuset (5,6 mill. kr.) og 
til tiltak på Lindås barneskule (1,2 mill. kr.). For fleire av tiltaka er det 
trong for nærmare utgreiing. Klima- og energiplanen tar ikkje stilling til 
dei einskilde tiltaka eller prioritering mellom dei. Men ein har no eit godt 
grunnlag for å utarbeide og prioritere ei samla tiltaksliste. 

Bygning Tiltak Kostnad 
ekskl. mva 

Myking skule Etterisolering og skifte av vindauge. 2 808 000,- 
Alversund skule Vindauge, etterisolere SFO, ventilasjon 10 680 000,- 
Nordhordlandstunet Skifte vindauge og etterisolering     5 120 000,- 
Leknes skule Etterisolere tak. Ventilasjon 1 850 000.- 
Haugen barnehage Etterisolering tak eldste delen 250 000.- 
Alversund barnehage Total rehabilitering 3 000 000.- 
Kolås barnehage Etterisolering skifting av vindauge 400 000.- 
Eikanger skule Etterisolering tak. Ventilasjonsanlegg 1 250 000.- 
Kløvheim skule Ventilasjon og vindauge 1 400 000.- 
Knarvik barneskule Ventilasjon, vindauge , etterisolering 3 500 000.- 
Lindås barneskule Ventilasjon. Nye vindauge er bestilt. 3 500 000.- 
Ostereidet barneskule Ventilasjon ,vindauge, etterisolering 830 000.- 
Skodvin skule Etterisolering ,vindauge ,ventilasjon 1 880 000.- 
Knarvik ungdomsskule Skifte vindauge 860 000.- 
Lindås ungdomsskule Skifte vindauge , ventilasjon 4 500 000.- 
Ostereidet ungdomsskule Vindauge, ventilasjon 2 050 000.- 
Rådhuset Vindauge , ventilasjon 13 000 000.- 
Lindås bu og servicesenter Vindauge, ventilasjon 7 500 000.- 

3.1.3 Planføresegner som kan gi redusert energibruk 

Utbyggingsmønster, val av energiforsyning og utforming av bustader er 
viktige faktorar for utslepp frå energibruk og energiproduksjon. Ny plan- 
og bygningslov (PBL) gjer det lettare å leggje til rette for fjernvarme som 
igjen opnar for miljøvenlege energikjelder som bioenergi, avfall, spillvar-
me og varmepumper. Kommunen kan gi føresegner om at det i utbyg-
gingsområde skal leggjast til rette for fjernvarme og at utbygging ikkje 
kan skje før energiforsyninga er løyst. Når det er gitt (obligatorisk) kon-
sesjon for fjernvarme i eit område kan det fastsetjast tilknytingsplikt. 

Ny PBL gjer det lettare å gi planføresegner om miljøkvalitet, m.a. grenser 
for klimagassar og andre utslepp til luft. Desse kan no bli kartfesta i form 
av omsynssonar. PBL gir ikkje heimel til å bestemme kva slags energibe-
rar som skal nyttast. Gjennom utbyggingsavtalar kan utbyggjar få ansvar 
for gjennomføring av klimatiltak, t.d. knytt til fjernvarme og transport-
reduserande tiltak (sjå nedanfor). Lindås har våren 2009 fastsett retnings-
liner for bruk av utbyggingsavtalar. Klima og energitiltak er førebels ik-
kje nemnt i retningslinene, men ved revisjonar kan dette evt. takast inn.  

Forskrift om krav til byggverk og produkt til byggverk (teknisk forskrift - 
TEK) krev at bygg skal bli utført og lokalisert med omsyn til energieffek-
tivitet, tilpassa lokale forhold. Ein vesentlig del av varmebehovet skal 
kunne bli dekka med anna energiforsyning enn elektrisitet og/eller fossile 
brensler hos sluttbrukar. Eventuelt skal bustader ha pipe og eldstad slik at 
det kan fyrast med ved eller anna biobrensel. I område med tilknytings-
plikt skal bygningar ha varmeanlegg slik at fjernvarmen kan nyttast. Det 
kan vere aktuelt å vurdere meir klimafokus i oppfølginga av teknisk for-
skrift (TEK) i Lindås, m.a. i samband med revisjon av sakshandsamings-
rutinar. Tiltak for å auke og vedlikehalde aktuelle kommunetilsette sin 
kunnskap om klimaspørsmål vil her vere eit viktig element.  

3.1.4 Andre tiltak knytt til stasjonær energi 

I planarbeidet er det elles identifisert tiltak knytt til utskifting av oljefyrar 
som kan bidra til reduserte utslepp og overgang til bruk av energi frå for-
nybare kjelder. Meir effektive veglys kan gje monaleg reduksjon i ener-
gibruk og reduserte driftskostnader. Aktuelle tiltak er omtalt nedanfor.  

3.1.5 Tiltak 
Strategi; 
kommunen 
skal: 

Tiltak Plan-
legging, 
plan-
kostnad 

Iverk-
setjing, 
tiltaks-
kostnad 

Forventa 
effekt; 
red. kWh/ 
CO2 ekv. 

Ansvar  

1.1 
... vere ein 
pådrivar for 
etablering av 
fjernvarme i 
Knarvik. 

1.11 Rammeplan fjernvarme Knarvik 
- nytt biovarmeanlegg, evt. også varmepumpe med sjø 

som magasin 
- kartfesta plan for fjernvarmenett. Nettet sitt omfang 

vil avgjere storleik på varmesentral(-ar) 
- kostnader til etablering, drift og vedlikehald 
- miljøverknader i kWh fornybar og i reduserte CO2-ekv. 
- innlemming i arealplanar (eksisterande, nye) 
- tilrettelegging for tiltak i private bygg, og evt. tilkny-

tingsplikt i område med fjernvarmekonsesjon. 

Vert sett i samanheng med BKK sine planar og ein 
eventuell konsesjonssøknad. Føreset innsats frå BKK og 
evt. avtale med Nordhordland Bioenergi om leveranse 
av råstoff. Kan vurdere å sjå vidare enn berre Knarvik. 
Plassering av varmesentral vert òg sett i samanheng 

Frist: 
01.07.11 
 
Pris: 
250.000,- 
+ eigen 
innsats. 

Tiltak vil 
bli kost-
nads-
rekna og 
tidfesta i 
ramme-
planen 
 
 

Vert 
utgreidd i 
planen 

Teknisk 
drift, 
arealplan, 
Eigedom 

Strategi; 
kommunen 
skal: 

Tiltak Plan-
legging, 
plan-
kostnad 

Iverk-
setjing, 
tiltaks-
kostnad 

Forventa 
effekt; 
red. kWh/ 
CO2 ekv. 

Ansvar  

med reguleringsplan Lonelva-Juvikvarden. Viktig at 
nybygg (særleg store offentlege bygg) i aktuelle område 
vert utstyrt med anlegg for bruk av vassboren varme.  

 
1.21 Gjennom kommunedelplan Lindåsneset med Mongstad, 

leggje til rette for fjernvarme i samarbeid med Mongstad 
vekst og evt. Austrheim kommune 
 

Frist: 
01.06.10 

 
 
 

 Arealplan 1.2 
... vere ein 
pådrivar for 
etablering av 
fjernvarme 
på Mongstad 
  

1.22 Rammeplan fjernvarme Mongstad 
- kartfesta plan for fjernvarmenett (omfang) inkl. in-

dustriell utnytting. 
- tilhøyrande behov for varmeuttak på Mongstad 
- kostnader til etablering, drift og vedlikehald 
- miljøverknader i kWh fornybar og i reduserte CO2-ekv. 
- innlemming i arealplanar (eksisterande, nye) 
- tilrettelegging for tiltak i private bygg. 

Vert sett i samanheng med Mongstad vekst sin forstudie 
og Statoil si studentoppgåve sommaren 2009. 
Rammeplanen skal byggje vidare på dette arbeidet. 
Viktig å leggje til rette for industri og anna verksemd 
som kan dra nytte av dei store varmemengdene, Nybygg 
i aktuelle område bør bli utstyrt med anlegg for bruk av 
vassboren varme. Slike er det dyrt å ettermontere. 

 

 

Frist: 
01.06.11 
Pris: 
250.000,- 
+ eigen 
innsats.. 
Fordeling 
mellom 
aktørane. 

Tiltak vil 
bli kost-
nads-
rekna og 
tidfesta i 
ramme-
planen 

Vert 
utgreidd i 
planen 

Mongstad 
Vekst, 
Statoil, 
Lindås 
kommune 
(v/ areal-
plan og 
teknisk 
drift), 
Austrheim 
kommune?

1.31 Auka innsats for redusert energibruk i 
kommunale bygningar: 
- Etterisolering 
- Oppgradering av ventilasjonsanlegg 
- Installering av varmepumper (luft til luft, dersom ikkje 

andre varmekjelder er aktuelle) 
- Vurdere lågenergistandard og passivhus 
- Installere vassboren varme i bygningar med brutto-

areal > 1000 m2 viss dei ikkje har passivhusstandard 

Utarbeide og kostnadsrekne tiltaksliste innan 01.04.10. 
Søkje ENOVA om tilskot der det er aktuelt.  

Ta inn tiltak i framlegg til økonomiplan for 2011. Sam-
køyring med kommunedelplan for skule og andre planar 
for utbygging og oppgradering av kommunale bygg. 
 

Utarbeide 
tiltaksliste 
innan 
01.04.10 

Gjennom-
føring i 
samsvar 
med 
tiltaksliste. 
 
 

Innspart 
mengd 
kWh blir 
rekna ut 
som del 
av 
søknad til 
ENOVA 

Eigedom 
 

1.32 Fastsetje normer for min og max innetemperatur i 
kommunale kontor- og skulebygg. Normaltemperatur 
bør vere 18-22 grader. Optimalisere bruk av SD-anlegg 
(sentral driftsovervaking). Gjere forbruksdata for kvart 
bygg tilgjengeleg på intranett (for skular m.m.) 
 

 Iverk-
setjing 
straks 

 Eigedom 

1.3 
... arbeide 
for å 
redusere 
energibruk i 
eigne bygg 

1.33 Gjennomgå eksisterande anlegg for vassforsyning og 
avløp med tanke på energieffektivisering. 
 
 

 01.01.11 
 
 

 Teknisk 
drift 

1.41 Formulering av ”malar” for planføresegner knytt til 
energibruk for bruk i overordna planar og i regulerings-
planar. Krav om energiutgreiing i reguleringsplan, 
(energiforsyning og berekna forbruk) 
 

 Iverk-
setjing 
straks 

 Arealplan 

1.42 Innføre tema klimatilpassing og energi i startpakken for 
private planar. Informere om lågenergistandard og 
passivhus 
 

 Iverk-
setjing 
straks 

 Byggjesak, 
Arealplan 

1.4 
... gjennom 
planlegging 
og byggje-
sakshand-
saming bidra 
til redusert 
energibruk i 
bygg 

1.43 Rettleie kundar til ENOVA sine sider i byggjesaker, legge 
ut link på www.bing.nu + legge ut informasjon om kva 
alternativ energiforsyning kan vere jf TEK § 8-22. 
Informere om lågenergistandard og passivhus 
 
 

 Iverk-
setjing 
straks 

 Byggjesak 

http://www.bing.nu/

Strategi; 
kommunen 
skal: 

Tiltak Plan-
legging, 
plan-
kostnad 

Iverk-
setjing, 
tiltaks-
kostnad 

Forventa 
effekt; 
red. kWh/ 
CO2 ekv. 

Ansvar  

1.5 
... arbeide 
for utfasing 
av private 
oljefyrar 

1.51 Kartlegge behov og miljøpotensial ved utskifting av 
oljefyrar.  
Innmelding i Oljefri-programmet www.oljefri.no (organi-
sert av BKK, Bergen kommune og Naturvernforbundet). 
 
 

 Frist 
01.07.10 
Pris 
100.000 
pr år 

Vert 
utgreidd i 
kart-
legging 

Teknisk 
drift 

1.6 
... bidra til 
redusert 
energibruk 
frå veglys i 
kommunen 

1.61 Innføre ”smarte veglys” som reduserer styrken i periodar 
utan trafikk, og evt. overgang til LED-lys ved større 
utskiftingar på aktuelle lyspunkt 
- på strekningar der kommunen kostar veglys 
- vere pådrivar for at dette skjer på andre strekningar 

Kartlegging og utarbeiding av tiltaksliste 

Frist 
01.10.10 
Pris: 
50.000 
 

Gjennom-
føring 
med 
oppstart i 
2011 

 Teknisk 
drift, BKK 

3.2 Arealbruk og transport 

Status på området er omtalt i kapittel 1, og på nokre område utdjupa ne-
danfor. Grunna sterk vektleging i planprogrammet har dette området også 
fått ein breiare omtale i plandokumentet. 

3.2.1 Arealbruk og transportplanlegging i kommuneplanen 

Lindås kommune har 14.200 innbyggjarar spreidd over eit stort område 
(sjå figur 1). Landarealet er 475 km2, litt større enn landarealet til Bergen 
kommune. Samanlikna med liknande kommunar bur ein liten del av inn-
byggjarane i kommunesenteret og andre tettstader. Sidan 90-talet har 
kommunen hatt ein arealpolitikk med vekt på konsentrasjon av utbyg-
ginga rundt eksisterande tettstader i Knarvik/Alversund, Ostereidet og 
Lindås. I tillegg ligg Mongstad nært tettbygde område i Austrheim.  

Lindås kommune er i sterk vekst, 2-3% dei siste åra. Veksten er særleg 
stor i dei sørlege delane av kommunen. Ein del av nybygginga skjer 
spreidd, og med liten eller ingen tilknyting til stadeigne arbeidsplassar. 
Det er ikkje lett å finne effektive løysingar for kollektivtrafikk som dek-
kjer heile kommunen, mange vil uansett vere avhengige av privatbil.  

Gjennom rullering av arealdelen i kommuneplanen i 2009 vil mønsteret 
for ny busetjing og utbygging bli handsama. Ein vil sjå på samordna are-
al- og transportplanlegging, tilbod om kollektivtransport samt gang og 
sykkelvegar. Eit godt utbyggingsmønster kan redusere klimagassutsleppa 
gjennom minska transportbehov. Mellom spørsmåla som vil bli reist er:  

- Kan vi tenkje prioritering av utbygging langs aksar? 
- Korleis har vi treft med gjeldande plan? 
- Korleis skal dei ulike sentra i kommunen utviklast vidare? 
- Nærare vurdering av arealbruken langs aksen Mundal-Ostereidet. 

3.2.2 Kollektivtrafikken si rolle i klimaarbeidet 

I klima- og miljøsamanheng er kollektivtrafikk eit viktig verkemiddel der 
denne er eit alternativ til privatbilisme. For lokaltrafikk gjeld dette først 
og fremst i byområde. På lengre distansar har landverts kollektivtrafikk 
miljøpotensial når den er eit alternativ til fly og privatbil (sjå figur 15)  

Hurtigbåt har tradisjonelt kome dårleg ut, men her skjer no den raskaste 
teknologiutviklinga i miljøvennleg retning. På land har det skjedd mykje 

http://www.oljefri.no/


 

med bensin- og særleg dieselmotorar, men mykje av miljøpotensialet er 
allereie henta ut. Gassdrift av tunge køyrety gir litt betre resultat enn dei 

 
 
nyaste dieselkøyretya, men det er først og fremst på sjøen gass har miljø-
potensial. Større forbetringar på land vil krevje overgang til hybrid- eller 
elektrisk drift. For elbil, trikk og trolleybuss kan ein rekne utslepp tilsva-
rande elektrisk jernbane. Viss ein hadde rekna med utslepp frå bygging 
og drift av infrastruktur og frå bygging av køyrety/vogner, kjem vegtra-
fikk og særleg jernbane dårlegare ut. I ein slik rekneskap vil sjøtranspor-
ten vere ein vinnar sidan deira vegar er ferdige frå naturen si side.  

Ikkje all kollektivtransport medfører reduserte utslepp av klimagassar el-
ler anna forureining. Men det finst mange andre grunnar til å drive kol-
lektivtransport, m.a. transporttilbod til folk som ikkje har førarkort eller 
bil. Kollektivtrafikk kan førebyggje ulukker, t.d. ved at folk lar vere å 
køyre på glatt føre, eller at ungdommar kjem seg trygt heim i helgane. 
Gode kollektivtilbod kan vere effektivt for å tiltrekkje seg arbeidskraft el-
ler næringsverksemd. Mange stader er kollektivtrafikken først og fremst 
grunnlag for turisme og/eller eit velferdstilbod som den mest komfortable 
reisemåten. Ekspressbåtane til Sogn og Fjordane (med anløp av Lygra) er 
eksempel på sistnemnde. Privatbilisme er arealkrevjande, og ved auka 
kollektivdel kan attraktive areal frigjerast til andre føremål. 

Såkalla høgstandard kollektivtransport er kjenneteikna ved at den har 
evne til å tiltrekkje seg mange reisande og utgjer eit konkurransedyktig 
alternativ til privatbilen. Flytoget i Oslo er eit eksempel på dette – eit til-
bod som gjer at Gardermoen er mellom flypassane i verda med høgst del 
av kollektivreisande. Dei aller fleste høgstandard kollektivtilbod krev re-
lativt store investeringar og er avhengige av driftstilskot. Også for høg-
standard busstilbod må ein pårekne langt større utgifter til investering og 
drift enn det ein tradisjonelt vil forbinde med busstransport.  

Kollektivtrafikktiltaka som vert omtalt i klima- og energiplanen er av-
grensa til tiltak med klimaeffekt. Dette inneber i praksis tiltak som fører 
til at potensielle bilførarar, på heile eller deler av sine reiser, tar buss eller 
annan kollektivtransport. Det vert understreka at kommunen, ut frå andre 
grunnar enn klima, vil kunne fremje langt fleire kollektivtiltak.   

Figur 15:  
CO2-utslepp pr. passasjer km 

for ulike transportmiddel  

(CIVITAS for SSB, 2008) 

3.2.3 Status og utfordringar for kollektivtrafikken i Lindås 

Den einaste kollektivåra som i dag har stor trafikk ut over ”tvungne rei-
sande” (dei utan bil/førarkort/parkeringsplass etc.) er E39 frå Bergen til 

Knarvik, og vidare til Alver. Vidare på E39 er busstrafikken dominert av 
gjennomgåande ekspressbusar til Sogn som også gir eit rimeleg rutetilbod 
lokalt. Det er høg rutefrekvens mellom Frekhaug og Knarvik, men omsti-
ging på Flatøy gjer tilbodet mindre attraktivt.  

Andre bussruter i Lindås opererer ut frå Knarvik skysstasjon med omsti-
ging for reiser til/frå Bergen. På Rv57 mot Austrheim og på Rv 565 mot 
Radøy er frekvensen høg nok til å gjere arbeidsreiser etc. mogeleg. Lygra 
har ekspressbåt mot Bergen og Sogn og Fjordane morgon og kveld. Elles 
er kollektivtilbodet i Lindås stort sett bussruter med nokre få turar dagleg, 
for det meste skuleruter som tar med andre reisande. Mange i Lindås har 
ikkje tilgang til kollektivtrafikk i det heile.  

Nye vogner frå skyss 

Nokre av dei som tar bussen til byen, set frå seg bilen ved skysstasjonen i 
Knarvik (Park & Ride), men talet parkerte bilar er relativt lågt sett i høve 
til dei som køyrer over bruene. Det er ikkje undersøkt kor stor del av bi-
lane på plassen som faktisk er brukt av folk som tar buss vidare. Det er 
grunn til å tru at dei fleste som er på bussen til byen anten kan gå direkte 
til haldeplass, eller kjem med matebussar frå andre stader i kommunen.  

Dei store industriområda på Mongstad har nesten ikkje tilbod om offent-
leg transport. Besøkande til Mongstad må i praksis leige bil på Flesland 
eller ta drosje frå ekspressbåten på Vardetangen. Som ei prøveordning har 
Statoil sett opp arbeidsbuss for sine tilsette. Røynslene så langt er gode. 
Enkelte ønskjer å sjå tilbodet meir i samanheng med offentleg busstilbod. 

 
Skysstasjonen i Knarvik 

Busstrafikken i Nordhordland blir frå 16. august 2009 overteke av det 
nye selskapet Skyss, eigd av Hordaland fylkeskommune. Skyss administ-
rerer konkurranseutsetting av buss- og hurtigbåttrafikken mens ulike ope-
ratørselskap konkurrerer om å få drifte dei forskjellige ruteområda. Dei 
første sju åra vil Concordia Bus Norge AS stå for drifta.  Skyss har ansvar 
for ruteplanlegging, takstar og rabattar, sal og billettering, marknadsfø-
ring og informasjon. Alle  bussar i fylket vil bli påført lik Skyssdekor.  

Anbodet i Nordhordland omfattar årleg 3,2 millionar rutekilometer i 
kommunane Austrheim, Radøy, Meland, Masfjorden og Lindås. Ved 
oppstart vil alle bussane vere nye, og ha miljøvenlege motorar med låge 
utslepp. Nokre ruter vil også bli trafikkert av mindre vogner, slik at ut-
sleppa vert redusert. Det er ikkje lagt opp til større endringar i høve til 
dagens rutetilbod.  

I store deler av Lindås vil kollektivtrafikken ha svært avgrensa potensial, 
i alle fall som tiltak for å redusere klimagassutslepp. På strekningar der 
det at mogeleg å få mange potensielle bilførarar til å reise kollektivt har 
ein m.a. følgjande utfordringar:  

• Meir attraktivt kollektivtilbod Knarvik-Bergen: Her ligg det største 
potensialet (sjølv om Bergen reint teknisk vil bli kreditert det meste 
av utsleppsreduksjonane i klimarekneskapen). Det er behov for betre 
tilrettelegging for trygg parkering av bil og sykkel på Skysstasjonen 
i Knarvik. Betre informasjon (samtidsinformasjon), enklare omsti-
ging, betre venteromstilhøve og komfort elles kan gjere tilbodet meir 
attraktivt. Dette gjeld også Bystasjonen og Haldeplassane i Bergen 
sentrum. Gjeninnføring av båten Knarvik-Frekhaug-Bergen har òg 
vore diskutert. Det er gitt konsesjon for slik rutedrift.  

Rutetabellane våren 2009 
stilte høge krav til 
brukarane... Somme tider 
har tabellar mangla eller 
vore uleselege. 

• Trafikale tilhøve og parkering ved Knarvik skysstasjon: I periodar 
med mykje trafikk er det for lite plass til bussane. Generelt er inn- og 
utkøyring tungvint, og til tider må bussane vente i kø. Ny rundkjø-
ring under bygging og tiltak for betre tilkomst i gjeldande regule-
ringsplan vil kunne betre noko på dette. Terminalen på Flatøy ligg 
også vanskeleg til. Alle som kjem med privatbil kjem veldig fort og 
lett igjennom, bussane blir stadig ”hefta vekk”. Skysstasjonen i 
Knarvik har i dag ei god plassering for reisande til/frå Knarvik. Det-
te er først og fremst reisande som ikkje har tilgang til eigen bil, og 
som skal handle eller nytte offentlege tenester i Knarvik. Tilhøva for 
denne gruppa reisande betyr lite i klimasamanheng. For pendlarane 
som reiser frå ulike stader i kommunen og skal vidare mot Bergen, 
inneber dagens plassering ein omveg for bussar som kjem på Rv. 
565. I rushtida må bussen vente i den same køen som bilane i sløyfa 
innom Knarvik. For pendlarane er effektiv reising avgjerande, og 
betre tilrettelegging for desse vil kunne redusere bilbruken mot Ber-
gen. Tilhøve knytt til parkeringsplassen ved skysstasjonen er også 
noko uklåre, dette er eigentlig parkeringsplass for tilsette ved Knar-
vik senter. Det er avsett midlar til universell utforming av Knarvik 
skysstasjon. Spørsmålet er om det i staden for å ”flikke på” eksiste-
rande skysstasjon bør etablerast ny skysstasjon i Knarvik med betre 
plassering for pendlarane, med høgare kvalitet/komfort og betre til-
rettelegging for parkering av bilar og syklar. 

Kanskje hyggelegare å setje 
seg i bilen..? (Bystasjonen) 

• Parkering for andre brukarar av kollektivtrafikk: Også andre stader i 
kommunen kan det vere parkeringsproblem for folk som vil nytte 
kollektivtrafikk for vidare reise mot Knarvik/Bergen. Dette gjeld 
m.a. på knutepunkt langs rv 57, (t.d. Furubergtunnelen, Vatne, Isdal-
stø). I dag står folk parkert litt tilfeldig, og det er trong for å få par-
keringa inn i meir lovlege og tilrettelagde former. Med dagens plas-
sering av skysstasjonen i Knarvik, kan reisande frå rv 57 og rv 565 
sjå det som lite tenleg å nytte denne til omstiging.   

• Manglande kollektilbod til/frå Mongstad: Til no har privatbil i prak-
sis vore einaste alternativ for arbeidsreiser Knarvik- Mongstad. Opp-
følging, evaluering og vidareutvikling av prøveordning i regi av 
Statoil som grunnlag for permanent tilbod. 

• Trong for betre samband Meland-Knarvik: For innbyggjarar på 
Frekhaug og i bustadfelta Holmemarka og Dalemarka vil ei arbeids-
reise med buss til Knarvik eller Alversund føre til 2-3 bussbyte. Der-
som det gjekk ei gjennomgåande rute på denne strekninga ville gjer-
ne fleire nytta bussen. Dette må vurderast i høve til tal reisande.  

• Utbyggingsmønster: Konsentrere utbygging av bustader og arbeids-
plassar til område med godt kollektivtilbod. Dette blir ei viktig før-
ing i rullering av kommuneplanen sin arealdel.  

3.2.4 Nordhordlandspakken 

Arbeidet med ein ny Nordhordlandspakke er organisert av Regionrådet 
Nordhordland IKS. Regionrådet har oppretta eit selskap Nordhord-
landspakken AS,  som har som mandat å komme fram til ei omforeint 
løysing som alle kommunane kan stille seg bak. Nyborgtunnellen i Ber-
gen blir det viktigaste punktet og samarbeid med Bergen kommune er så-

leis avgjerande. I tillegg vert ein del tiltak i Nordhordland frå tidlegare 
pakkar med vidare. Det vert lagt opp til å komme fram til ein omforeint 
bompengesøknad til Stortinget i samband med neste rullering av Nasjonal 
transportplan i 2013. Tiltak for å betre kollektivandelen og leggje til rette 
for meir bruk av sykkel er aktuelle å ha med i den løysinga som vert valt.  

3.2.5 Sykkelen si rolle i klimaarbeidet.  

Tilrettelegging for sykkelbruk er tiltak med høg samfunnsøkonomisk løn-
semd. Sykling er helsebringande, lite arealkrevjande, og i mange tilfelle 
effektiv transport til minimal kostnad. Tala nedanfor er henta frå sykkel-
strategien som sist vart revidert i samband med Nasjonal transportplan 
(NTP 2010-19). På landsbasis vert om lag 5% av alle reiser utført med 
sykkel. Trondheim ligg på landstoppen, her blir heile 8,5% av reisene ut-
ført med sykkel.  

Sykkelen vert mykje nytta til leik, rekreasjon, trening og friluftsliv. Men i 
klimasamanheng er det sykkelen sin funksjon som transportmiddel som 
er interessant, og då særleg konkurranseflata mot personbilen. Ein reknar 
med at det først og fremst er på reiser under 5 km (med små høgdefor-
skjellar) at sykkelen kan konkurrere. Over halvparten av alle bilreiser i 
Noreg (som bilførar) er kortare enn 5 km. Det er antatt eit potensial for å 
overføre omtrent ein tredel av desse til gange eller sykkel.  

Når vi fokuserer på sykkelen sin funksjon som transportmiddel, handlar 
tilrettelegging mykje om å skape effektive og behagelege reiser, spesielt 
til og frå arbeidsplass og lokale fritidstilbod. Dei første gang og sykkel-
vegane i Noreg var gjerne prega av dårleg grunnarbeid/ overbygning, 
mange plankryssingar, blanda trafikk med gåande m.m. Som for kollek-
tivtrafikken er opplevinga av å vere effektiv viktig: Mange syklistar vil 
t.d. oppleve det å måtte stogge for å forsere ein fortauskant som eit mykje 
større hinder enn dei få sekundane det tar skulle tilseie.  

Følgjande tiltak er vanlege i tilrettelegging for transportsyklistane: 

Nasjonal sykkelstrategi   
(Statens vegvesen) 

• Sykkeltrasear tilrettelagt for fart >15-20 km/t. Heller eige sykkel-
felt på vegskulder enn blanda trafikk på g/s-veg. Planskilte krys-
singar må ikkje innebere store nivåforskjellar eller omvegar. 

• Trygg sykkelparkering (tjuveri, hærverk), helst under tak. Det er 
særleg stort potensial for at fleire kan bruke sykkel fram til kollek-
tivhaldeplassar, spesielt der gangavstandane er så lange at ein elles 
ikkje ville ha brukt kollektivtransport 

• Høve til å skifte/dusje/henge frå seg sykkelkle på arbeidsplassen   
• Systematisk gjennomgang av viktige sykkeltrasear for å identifise-

re og fjerne små og store hinder.  
• God skilting av sykkelvegnett (ny skiltstandard), og gode sykkel-

kart med råd om kor det er best å sykle. 
Statens vegvesen, rapport  
2007-08: SYKKELPARKERING 

• Unngå for einsidig fokus på sykkeltilrettelegging som ”nærmiljø- 
eller rekreasjonstiltak” retta mot barn etc.  

• Heller aktiviserande kampanjar (type ”Sykle til jobben”) enn gene-
rell informasjon. Høve for den enkelte til å dokumentere eigen inn-
sats og positiv effekt for miljø, og på eiga helse.   

Statens vegvesen har ansvar for gang og sykkelvegnett langs stamvegar 
som E39, Fylkeskommunen får frå 01.01.2010 ansvaret langs andre riks- 
og fylkesvegar, kommunen har ansvar for kommunalt vegnett. 

3.2.6 Status og utfordringar for sykkeltrafikken i Lindås 

Det er ikkje offentleg statistikk som viser omfang av transportsykling i 
Lindås. Men reisevaneundersøkinga (RVU) frå 2005 viser at det er rela-
tivt få som syklar i nabokommunen: I Bergen er sykkelen i bruk på berre 
2,7% av turane som personar over 13 år gjer. Dette er om lag halvparten 
så mange som landsgjennomsnittet. I Trondheim er prosentdelen som 
syklar meir enn tre gonger så stor.  

Vestlandsvêret må ta sin del av skulda for at relativt få av turane i Bergen 
blir gjort med sykkel. Med mykje spreidd busetnad og lange avstandar er 
det ikkje grunn til å tru at det er fleire som syklar i Lindås. Samstundes 
vil god tilrettelegging kunne gje fleire sykkelreiser i Lindås, særleg rundt 
Knarvik og Mongstad. Klimaet i Trondheim er ikkje særleg gunstigare 
med lang vinter og mange dagar med nedbør. Likevel har god tilretteleg-
ging har gitt gode resultat i trønderhovudstaden. 

Til Knarvik er det sykkelavstand for mange busette på andre sida av bru-
ene, i Meland og Åsane. På Nordhordlandsbrua er det god gang og syk-
kelbane. På Hagelsundbrua til Knarvik (E39) og Krossnessundbrua på Rv 
564 over til Meland er det smalare sykkelfelt og dårleg dekke. Alversund-
brua (rv 565) som m.a. knyter Hillandfeltet til kommunesenteret har òg 
dårleg standard på g/s veg 

Også fleire andre stader er det utfordringar knytt til standarden på gang- 
og sykkelvegnettet. Humpar, slaghol og glasskår er ting som fører til at 
syklistane likevel må ut i køyrebane. Gjennomgang av standarden på g/s 
nettet, helst med faste inspeksjonsrutinar kan redusere desse problema. 
Det er elles trong for betre merking av sykkeltraseeane langs riks og fyl-
kesvegane. 

I samband med at fylkeskommunen overtar driftsansvaret for riksvegane, 
har Lindås kommune spelt inn behovet for g/s veg frå Skodvin til Mong-
stad. Delar av denne strekninga vil primært vere trafikksikringstiltak, me-
dan til dømes strekninga Lindås- Mongstad ville kunne erstatte ein del 
arbeidsreiser frå bil til sykkel. 

I samband med sykkelturisme, sykkelmiljø i Nordhordland m.m. er det 
føreslått ulike sykkelruter gjennom kommunen, men dette er førebels ik-
kje realisert. Deler av sekundervegnettet har så låg trafikk at det er godt 
eigna for sykling utan spesielle tiltak.  

I Samband med Regjeringa sin krisepakke i 2009 er det sett av 10 millio-
nar kroner til g/s-veg på strekninga Alverflaten- Isdalstø (Rv 565) og 5 
millionar til undergang ved skulen i Alversund. Tidlegare har eit smalt, 
bratt, trafikkert og uoversiktleg parti opp frå Isdalstø på rv 565 vore ein 
flaskehals for syklistar. Den nye vegen med g/s-veg mellom Alverflaten 
og Isdalstø, samt tiltak på eksisterande rv 57 i Isdalstø, vil gjere det my-
kje betre å sykle mellom Knarvik og Alversund / Seim.  

Fordeling av reiser for 
personar over 13 år i Noreg.  
Kjelde: nasjonale reisevane-
undersøkingar (RVU) 

3.2.7 Andre tiltak knytt til arealbruk og transport 

Lindås kommune ønskjer å bidra til redusere klimagassutslepp ved å feie 
for eiga dør, m.a. ved å ta i bruk el- og hybridbilar. Ein ønskjer også å 
gjennomgå parkeringsnormene for å bidra til redusert bilbruk. Vidare kan 
kommunen på ulike måtar understøtte nærbutikkane slik at desse overle-
ver og folk ikkje treng køyre langt for daglege gjeremål. Drifta i mange 

nærbutikkar er marginal, og sjølv små tiltak, t.d. at kommunen handlar 
sine ting lokalt, kan bidra til at butikken overlever.  

3.2.8 Tiltak 
Strategi; 
kommunen 
skal: 

Tiltak Plan-
legging, 
plan-
kostnad 

Iverk-
setjing, 
tiltaks-
kostnad 

Forventa 
effekt; 
red. kWh/ 
CO2 ekv. 

Ansvar  

2.11 Planlegging av oppgradert skysstasjon i Knarvik 
som del av vegutbygging (Nordhordlandspakken) 
o vurdere lokalisering for å oppnå meir effektiv 

plassering (del av arbeid med reguleringsplan) 
o betre tilrettelegging for gratis og trygg parkering av 

bil og sykkel ved skysstasjon 
o betre komfort 
o oppfordre Skyss til å gi betre ruteinforasjon på 

skysstasjonen og på andre viktige haldeplassar 
o i tilknyting til kollektivterminal  og anna 

arealplanlegging vurdere tiltak for å knyte Knarvik 
sentrum saman, slik at sentrum blir meir levande.  

 

Frist: 
01.07.11 
 
Pris: 
250.000,- 
  

Kostnad 
vil gå fram 
av plan. 
Gjennom-
føring som 
del av 
pakke etc. 

Bør 
reknast 
ut i 
samband 
med 
plan-
legging 

Statens 
vegvesen, 
Hordaland 
fylkeskom-
mune, i 
samarbeid 
med kom-
munen 

2.12 Planlegging av gang/sykkeltiltak som del av 
vegutbygging (Nordhordlandspakken). Finne fram til, 
kostnadsrekne og rangere dei mest kostnadseffektive 
g/s tiltaka i regionen, inkludert bruene. 
 
 

Frist: 
01.07.11 
 
Pris: 
250.000,- 

Kostnad 
vil gå fram 
av plan. 
Gjennom-
føring som 
del av 
pakke etc. 

Bør 
reknast 
ut i 
samband 
med 
plan-
legging 

Statens 
vegvesen i 
samarbeid 
med kom-
munen 

2.1 
... vere på-
drivar for at 
vegutbyg-
ginga bidrar 
til reduserte 
klimagassuts
lepp. 
 
 
 
 
 
 
.. bidra til at 
klimatiltak 
blir innar-
beidd i aktu-
elle planar. 

2.13 Nytte rekkjefølgjekrav for g/s-tiltak: I aktuelle 
plansaker vurdere bruk av rekkjefølgjekrav for å sikre 
gang- og sykkelvegar mellom bustader og daglege 
gjeremål, samt sykkelparkering der det er behov. 

 

 Iverkset-
jing 
straks  
 

 Arealplan 

2.2 
... arbeide for 
klimavenlege 
parkerings-
løysingar 
med tilrette-
legging for 
sykkel 

2.21 Parkeringsnorm skal reviderast. I tettbygde område 
med god kollektivdekning skal krav til parkeringsplassar 
vere mindre enn i område utan kollektivtilbod. 
Geografisk differensiering. Krav om sykkelparkering og 
tilknyting til sykkelveg ved næringsbygg, bustadområde, 
og større arbeidsplassar. I aktuelle område vurdere øvre 
grenser for parkeringsdekning. Arbeidet vert sett i 
samanheng med rullering av kommuneplanen 

 

Utkast 
 
Frist: 
01.07.10 

Politisk 
handsa-
ming og 
iverksett-
ing innan 
01.04.11 

 Byggjesak, 
arealplan 
  

2.3 
... i kommu-
neplanen 
avsette 
sykkelvegar 
på aktuelle 
strekningar.  
 

2.31 Ta inn gang og sykkelvegar i eigne planar. Aktuelle 
strekningar som klimatiltak (andre strekningar er priori-
terte i trafikksikringssamanheng) 
1. Lindås – Mongstad 
2. Internt i Knarvik 

Gjennomføring må vurderast i kvart tilfelle, og sjåast i 
samanheng med aktuelle arealplanar, inkludert evt. 
planføresegner (rekkjefølgjekrav etc.). I tillegg kjem 
naudsynt prosjektering (byggjeplanar) med 
kostnadsrekning. Høve til ekstern finansiering (privat 
og/eller offentleg) må vurderast for kvar enkelt 
strekning. Statens vegvesen (Fylkeskommunen frå 2010) 
har ansvar for G/S-veg langs riksveg utanom stamveg. 

 

Frist: 
01.09.10 

Føreset 
finansi-
ering frå 
statens 
vegvesen 

  Arealplan i 
samarbeid 
med 
Statens 
vegvesen  

2.4 
Tilsette og 
politikarar i 
Lindås 
kommune 
skal reise 
mest 
mogeleg 
klimavenleg 
  

2.41 Lindås kommune skal berre dekkje dokumenterte 
kostnader til bussbillettar for reiser mellom 
Knarvik og Bergen sentrum, ikkje bilgodtgjersle. For 
reiser som startar andre stader i Lindås enn Knarvik skal 
det berre gjevast bilgodtgjersle fram til skysstasjonen i 
Knarvik. Medieoppslag, og oppfordre lokalt næringsliv 
om å gjere det same.  
 

 Iverkset-
jing 
01.01.11  
Gir redu-
serte kost-
nader for 
kommu-
nen. 

 Rådmann, 
rekneskap 

Strategi; 
kommunen 
skal: 

Tiltak Plan-
legging, 
plan-
kostnad 

Iverk-
setjing, 
tiltaks-
kostnad 

Forventa 
effekt; 
red. kWh/ 
CO2 ekv. 

Ansvar  

2.42 Ved inngåing av ny leasingkontrakt for kommunale bilar, 
skal el-bilar/hybrid nyttast der dette er praktisk 
mogleg. Det skal bli utarbeidd standard utlysingstekst 
og vert kvalitetssikre mot regelverk for off. innkjøp. 
 
 

 Iverksetti
ng av nye 
innkjøps-
normer 
straks dei 
er klare. 

Reduksjo
nar: Elbil 
≈ utkøy-
rte km.  
Hybrid ≈ 
0,5* km. 

Innkjøp 
Eigedom 
 
 

2.43 Montere tilstrekkeleg tal straumuttak for elbil og 
plug-in hybridbil på faste parkeringsplassar, og elles 
ved komm. institusjonar der det ikkje er mogeleg å 
bruke eksisterande uttak. Søkje tilskot hos Transnova. 
 

Gjennom
gang av 
el-uttak 
Frist 
01.03.10 

Ettermon 
tering av 
el-uttak 
innan 
01.06.10 

  

2.44 Sykle til jobben aksjon i kommunen 
 

 Start 2009  
Kr. 10 000 
pr år 

Avh. av 
deltaking. 

Rådmann 

2.45 Sykkelparkering, garderobe og dusj på rådhuset og evt 
andre større einingar. Gjennomgang av eksisterande og 
behov for nye. 
 

Gjennomg
ang frist: 
01.06.10 

Tiltak inn-
arbeidd i 
økonomi-
plan 2010 

Kan regi-
strerast i 
”sykle til 
jobben” 

Eigedom 

2.46 Kjøp av kommunale tenestesyklar til lokal bruk  2010. Kr 
25.000,- 

 Rådmann 

2.5. 
... arbeide 
for høgstan-
dard 
kollektiv-
transport 
Knarvik 
Bergen 
 

2.51 Utgreie moglegheit for høgstandard kollektiv-
tilbod Knarvik-Bergen, (båt med matebuss, bybane, 
metrobuss). Utgreiing av marknadsgrunnlag, finansi-
ering, konkurranseflate mot bil og ordinære bussruter, 
miljøeffekt (nyaste teknologi) og integrert ruteopplegg 
som sikrar samordning med eksisterande busstilbod. 
Høgstandard kollektivtrafikk har berre verknader på 
klimagassutslepp viss nytt tilbod er i stand til å tiltrekkje 
seg fleire bilførarar enn eit tradisjonelt busstilbod gjer. 
Samarbeid med Skyss og nabokommunar. 
 

Utgreiing 
med 
tilrådd 
løysing 
og effekt 
Frist: 
01.01.11 
Pris: 
125.000,- 

Iverk-
setjing 
frå 2011 

Blir 
utrekna i 
rapport   

Lindås 
kommune 
v/ teknisk 
drift i 
samarbeid 
med 
nabokom-
munar og 
SKYSS 

2.61 Nye bustad- og næringsområde skal ha 
kollektivtilbod for reiser til aktuelt kommunesenter og 
til Bergen. Krav om kollektivbetjening skal liggje til grunn 
i utarbeiding av kommuneplan (arealplan) og i 
kommunedelplanar som omfattar nye eller eksisterande 
bustad- og næringsområde.  

 Iverkset-
jing straks  
Ingen 
kostnader 
for kom-
munen 

 Arealplan 2.6. 
... lokalisere 
nye bustad-
område med 
tilgang til 
kollektiv-
trafikk  

2.62 Forslag til nye reguleringsplanar skal ikkje aksepterast 
dersom planen inneber bygging av meir enn 5 bustader 
eller etablering av 20 arbeidsplassar utan tilgang til 
kollektivtrafikk i gangavstand.  

 Iverkset-
jing straks  
 

 Arealplan 

2.7 
... innføre p- 
avgift i 
Knarvik 

2.71 Utgreie og vedta parkeringsavgift på kommunale 
parkeringsplassar i sentrumsområda i Knarvik. Denne 
skal ikkje omfatte parkering for kollektivreisande.  
 

 Iverkset-
jing straks 
Sjølvfinan-
sierande 

 Teknisk 
drift 

2.8 
...støtte 
lokalbutikkar 

2.81 Leggje til rette for desentralisert handel m.a. i kommunal 
innkjøpspolitikk  
 

 Iverkset-
jing straks 
 

 Alle 
einingar 

3.3 Andre tiltak, oppfølging av planen 

Tiltak i denne klima- og energiplanen er konsentrert om stasjonær energi, 
arealbruk og transport. Tiltak knytt til avfall er føresett gjennomført gjen-
nom NGIR.  

Lindås kommune ønskjer å bidra til utbygging av småkraft der dette kan 
forsvarast ut frå ei samla miljøvurdering. Småkraft er stort sett aktuelt i 
områda aust for Ostereidet. Potensiale m.m. vert omtalt i fylkesdelplan 
for småkraft og i kommuneplanen.  

Haldningsskapande arbeid, tiltak i skulane og andre ”mjuke” tiltak er ein 
naturleg del av kommunen sitt arbeid. Sjølv om det i planen ikkje er for-



 

mulert konkrete tiltak er det føresett kontinuerleg oppfølging på området. 
Reduserte klimagassutslepp vil vere ein av dei positive miljøeffektane 
knytt til miljøfyrtårnsertifisering. Informasjon om ordninga og om sertifi-
seringsprosessen kan finnast på www.miljofyrtarn.no. 

Kontinuerleg oppfølging er ein føresetnad for at klima- og energiplanen 
skal bli ein suksess. Planen skapar ingen resultat om han blir liggjande ”i 
skrivebordskuffa”. Mange av tiltaka krev vidare detaljplanlegging før dei 
kan bli vedtekne, finansiert og gjennomført. Det kan òg vere ønskjeleg å 
utgreie nye innsatsområde som i denne omgang ikkje er med i planen, 
m.a. knytt til landbruk, avfall og ”mjuke tiltak”.  

Årleg rullering av tiltaksdelen i klima- og energiplan vil vere ein naud-
synt del av oppfølginga. Slik kan ein ta inn kostnader og utsleppsreduse-
rande effekt av planlagde tiltak, og nye tiltak kan takast inn. Denne typen 
planlegging med årleg rullering er gjort obligatorisk etter plan- og byg-
ningslova. Skal det vere realisme i ei slik oppfølging kan Lindås kommu-
ne ha trong for ei eiga stilling som miljø- og klimakonsulent. Etablering 
av slik stilling er teke med i planen.  

Det er ikkje konkretisert tiltak knytt til landbruk i denne omgang, men ak-
tuelle problemstillingar er blitt drøfta i kommunen. Lindås kommune vil 
ta til med gjennomgang av aktuelle tiltak, med tanke på seinare innar-
beiding i klima- og energiplanen. Her vil ein m.a. stø seg på St.meld.nr. 
39 (2008-09): Klimautfordringene - landbruket en del av løsningen, samt 
relevant rettleiingsmateriale for landbruket. 

For å få full nytte av arbeidet med klima- og energiplanen er formidling, 
m.a. til skulene sentralt. Det er difor teke inn eit eige tiltak på dette.  

3.3.1 Tiltak 
Strategi; 
kommunen 
skal: 

Tiltak Plan-
legging, 
plan-
kostnad 

Iverk-
setjing, 
tiltaks-
kostnad 

Forventa 
effekt; 
red. kWh/ 
CO2 ekv. 

Ansvar  

3.1  
... arbeide for 
klimavenleg 
avfallshand-
saming i 
regionen 

3.11 Gjennom eigarskap i NGIR bidra til at avfallshandsa-
ming gir minst mogeleg klimagassutslepp og at 
den høge graden av materialgjenvinning blir 
oppretthalde i NGIR-området. Instruere Lindås 
kommune sine representantar i styrande organ for NGIR 
om å følgje opp gjeldande politikk på området. 

 Iverk-
setjing 
straks 

  

3.2 
... bidra til 
utbygging av 
småkraft  

3.21 Potensiale for småkraft skal vurderast i 
kommuneplanen, m.a. på grunnlag av Fylkesdelplan for 
Småkraft. Føresetnaden er at andre miljøverknader knytt 
til utbygging og drift av småkraftverka er akseptable.  

 Iverkset-
jing i 
kommune
plan 

kWh vil 
gå fram 
av fylkes-
delplanen 

Arealplan 

3.31 Miljøfyrtårn- sertifisere eigne verksemder. 
Utarbeide og gjennomføre plan for sertifiseringa. 
 

Gjennomf 
plan før 
01.12.10 

Innan 
2012 

 Rådmann 3.3 
... bidra til 
Miljøfyrtårn-
sertifisering i 
eiga og 
andre 
verksemder 

3.32 Utdanne fleire til å gjennomføre sertifisering. 
 
 
 

Utarbeide 
opplegg 
innan 
01.03.10 

Oppstart 
01.01.11 

 Rådmann 

3.41 Tilsette miljø- og klimakonsulent. 
 

 Pris 
750.000/år 
Oppstart 
01.01.11 

 Rådmann 3.4 
... styrkje 
eigen kom-
petanse, 
m.a. for å 
gjennomføre 
KE-planen 

3.42 Årleg oppdatering av tiltaksdel i Klima- og 
energiplanen. Rullering av sjølve planen ein gong pr. 
valperiode. 

 Løpande  Rådmann 

Strategi; 
kommunen 
skal: 

Tiltak Plan-
legging, 
plan-
kostnad 

Iverk-
setjing, 
tiltaks-
kostnad 

Forventa 
effekt; 
red. kWh/ 
CO2 ekv. 

Ansvar  

3.5 
... bidra til 
tiltak i land-
bruket 

3.51 Gjennomgang av mogelege tiltak landbruket  01.10.10   Landbruks
kontoret 
 

3.6 
... formidle  
klimaplanen 

3.61 Tilby foredrag om klima- og energiplanen, m.a. for 
ungdomsskulen og for vidaregåande. Elles formidle 
innhaldet til innbyggjarar og grannekommunar mfl. 

 Løpande  Rådmann, 
arealplan 

3.4 Oppsummering av tiltak 

Tiltak i planen er oppsummert nedanfor. For fleire tiltak vil det vere til-
leggskostnader som er føresett dekt av andre, eller aktuelt at andre enn 
kommunen bidrar til dekking av kostnadene som er spesifisert.  

Planlegging Iverksetjing, Tiltak 

kostnad frist kostnad frist 

Effekt 
CO2-ekv 
eller kWh 

1.11 Rammeplan fjernvarme Knarvik 250.000,- 01.07.11 Kjem i plan Kjem i plan Kjem i plan 

1.21 Inkludere fjernvarme i kommunedelplan Lindåsneset 01.06.10 Kjem i plan Kjem i plan Kjem i plan 

1.22 Rammeplan fjernvarme Mongstad 250.000,- 01.06.11 Kjem i plan Kjem i plan Kjem i plan 

1.31 Tiltak for redusert energibruk i kommunale bygg 01.04.10 Kjem i liste Kjem i liste Kjem i liste 

1.32 Normer for innetemperatur i kommunale bygg - - Reduserte Straks Registrering

1.33 Gjennomgå VA-anlegg med tanke på red. energibruk - 01.01.11 Reduserte VA-planar  

1.41 Malar for planføresegner knytt til energibruk i bygg - - Små Straks  

1.42 Klimatilpassing og energi i startpakken for private planar - - Små Straks  

1.43 Rettleiing om ENOVA og alternativ energi i byggjesaker - - Små Straks  

1.51 Innmelding i Oljefri-programmet - - 100.000/år 01.07.10 Registrering

1.61 Innføre smarte veglys for redusert energibruk 50.000,- 01.10.10 Kjem i liste 2011 Kjem i liste 

2.11 Planlegge oppgradert skysstasjon, Knarvik jf. reg.plan 250.000,- 01.07.11 Kjem i plan Kjem i plan Kjem i plan 

2.12 Planlegging av gang- og sykkeltiltak 250.000,- 01.07.11 Kjem i plan Kjem i plan Kjem i plan 

2.13 Bruke rekkjefølgjekrav for g/S-tiltak i aktuelle planar - -  Straks  

2.21 Revidering av parkeringsnorm, inkl. sykkeltilrettelegging 01.07.10 Små 01.04.11 I utgreiing 

2.31 Ta inn aktuelle gang og sykkelvegar i eigne planar 01.09.10 Kjem i plan Kjem i plan Kjem i plan 

2.41 Kun dekkje bussbill. for komm reiser Bg.sentrum-Knarvik - - Reduserte 01.01.11 Registrering

2.42 Leige/lease el-/hybridbilar til komm. bruk når mogeleg - -  Straks Registrering

2.43 Planleggje/montere straumuttak til elbil, søkje Transnova 01.03.10 Transnova 01.06.10 Tiltak 2.42 

2.44 Sykle til jobben aksjon i kommunen  10.000/år Straks Registrering

2.45 Betre sykkelparkering/garderobe/dusj på rådhuset mfl. 01.06.10  2011 Tiltak 2.44 

2.46 Kjøp av kommunale tenestesyklar til lokal bruk  25.000,- 2010  

2.51 Utgreie høgstandard kollektivtransport Knarvik-Bergen 125.000,- 01.01.11 I utgreiing 2011 I utgreiing 

2.61 Nye bustadområde skal ha kollektivtilbod - - Ingen Straks I KU/planar

2.62 Ikkje akseptere > 5 bust eller 20 arb.plass utan koll.tilb. - - Ingen Straks  

2.71 Parkeringsavgift på kommunale plassar i Knarvikområdet  Ingen Straks I utgreiing 

2.81 Leggje til rette for desentralisert handel   Løpande  

3.11 Gjennom NGIR bidra til reduserte klimautslepp frå avfall - - Ingen Straks NGIR 

3.21 Potensialet for småkraft skal vurderast Komm.plan   I utgreiing 

3.31 Miljøfyrtårn- sertifisere kommunen si eiga verksemd 01.12.10  2012  

3.32 Utdanne fleire til å gjennomføre Miljøfyrtårn- sertifisering 01.03.10  01.01.11  

3.41 Tilsetje miljø- og klimakonsulent  750.000/år 01.01.11  

3.42 Årleg oppdatere tiltaksdel i klima- og energiplan - -  Løpande  

3.51 Gjennomgang av mogelege tiltak landbruket  01.10.10   I utgreiing 

3.61 Tilby foredrag om klima- og energiplanen    Straks  



 

4 Tilpassing til klimaendringar 

Utslepp av klimagassar og auka konsentrasjon av desse i atmosfæren vil 
ha direkte effekt på m.a. temperatur, nedbør, vind og havnivå. Vi ser end-
ringar allereie i dag, og forsking viser at klimaet vil endre seg meir dei 
neste 100 åra. Det vil bli endringar sjølv om globale utslepp av klimagas-
sar blir sterkt redusert.  

I Noreg er det venta at endringane vil gi varmare vêr og meir nedbør dei 
fleste stader. Det vil bli mindre snø, meir regn og ekstremvêr. Endringane 
i klimaet vil få verknader for mange sektorar på forskjellige måtar. Det er 
ingen som pr i dag kan seie heilt sikkert kor store klimaendringar vi får 
og nøyaktig når dei vil inntreffe. I arbeidet kan vi berre støtte oss på 
prognosar og scenario som heile tida blir utvikla og forbetra.  

Dette kapittelet viser prognosar for Lindås. Vi legg til grunn relativt kon-
servative prognosar, tilrådd av sentrale styresmakter. Vi har ingen garanti 
for at utviklinga ikkje blir meir dramatisk, og vi må uansett vere budd på 
å handtere uventa endringar.   

Vi går gjennom utfordringane dei ulike deler av kommunen må vente seg, 
og vi skisserer strategiar for korleis ein kan tilpasse verksemda til end-
ringane som kjem. Dette vert sett i samanheng med kommunen sin risiko 
og sårbarheitsanalyse (ROS-analyse). Meir opplysningar om klimaend-
ringar og tiltak for å møte desse er samla hos Miljøverndepartementet på 
www.klimatilpasning.no. For kommunane sitt arbeid er det også mykje 
nyttig informasjon på www.klimakommune.no. 

4.1 Prognosar 

Der ikkje anna er spesifisert, er prognosane i dette kapittelet bygt på den 
globale klimamodellen ECHAM4/OPYC3 frå det tyske Max-Planck-
Institut für Meteorologie, den regionale klimamodellen HIRHAM, scena-
rio B2 for auke i drivhusgassar i atmosfæren. Prognosane gjeld perioden 
2071 til 2100 og er sett i forhold til normalen for perioden 1961-90. Nya-
re modellar antyder større endringar og med kortare horisont.  

Regjeringa har sett ned eit offentleg utval som skal utgreie kor sårbart 
samfunnet er for klimaendringar og kva trong det vil vere for tilpassing til 
konsekvensane. Utvalet har frist til 1. november 2010 for å leggje fram 
endeleg rapport. To underlagsrapportar er allereie klare;  

Underlagsrapport 1. Klima i Norge 2100 
Underlagsrapport 2. Konsekvenser og sårbarhet 

Meir materiale vil bli publisert på www.nou-klimatilpassing.no. Førebels 
er det berre data for havnivåstiging som er oppdatert for Lindås. Uansett 
er prognosane framleis usikre, og data vil måtte oppdaterast for kvar rul-
lering av klima- og energiplanen, og i ROS-analysen (sjå nedanfor). 

4.1.1 Temperatur 

Årlig middeltemperatur i Noreg er venta å stige med 2,5 til 3,5˚C dei nes-
te 100 åra. Temperaturen vil stige mest i innlandet og i nord. I Lindås vil 
årsmiddeltemperaturen stige med 2,4-2,8˚C. Årleg middeltemperatur i lå-
gare deler av kommunen er i dag 6-8 grader. Det er først og fremst vin-
terstid vi kan vente temperaturauke.  

4.1.2 Nedbør 

I store deler av landet vil klimaendringane gi meir nedbør. Samla sett vil 
den største auken kome på hausten og særleg langs kysten i vest og nord. 
Det er også venta at nedbøren vil auke om vinteren dei fleste stader. I 
Lindås kan ein rekne med 20-25% meir nedbør. Det er særleg om vinte-
ren at ein vil merke endringane, med mindre snø og meir regn. Som døme 
viser figur 16 forventa endring i snømengder. Vest for Ostereidet kan 
vintrane bli nesten snøfrie.  

 
Avrenninga vil på årsbasis auke med 20-50%, mest vår og haust. På 
sommaren seier prognosane at avrenninga vil gå noko ned.  

Figur 16: 
Prognose for endring i 

snømengder på Vestlandet. 
Mørk raud farge indikerer 

størst reduksjon i maksimal 
snømengd. I dei gulfarga 

områda på kartet blir 
endringane mindre  

Kjelde: NVE 

4.1.3 Havnivåauke, stormflo 

Hovudårsaka til at havet stig er at vatnet blir varma opp og utvidar seg. I 
tillegg kjem smelting av is på land. I løpet av dette hundreåret kan havni-
vået langs norskekysten stige 40-80 cm. Stiginga vert størst på Sør- og 
Vestlandet der landnivåhevinga ikkje er stor nok til å motverke effekten.  

Som del av klimatilpassingsutvalet sin rapport ”Klima i Norge 2100” er 
det gjeve prognosar for havnivåstiging i Lindås. Prognosane er rekna i 
høve til midlare havnivå, såkalla ”normalnull” (NN1954): 

Prognose for havnivåauke og stormflo i Lindås sett i forhold til middelnivå i dag: 

2050 2100| 

Havnivåauke (cm) Mogeleg stormflo (cm) Havnivåauke (cm) Mogeleg stormflo (cm)

23 186 73 241 

Som del av forskingsprosjektet ”PLAN”, utviklar Institutt for Geografi 
ved Universitetet i Bergen eit geografisk informasjonssystem knytt til 
klimaendringane, og tilpassing til desse. Prosjektet omfattar alle kommu-
nane i Hordaland. Resultat for Lindås er vist i figur 17.  

Av eit samla landareal på 26,8 km2 ligg ca 1,5 km2 av arealet i Lindås 
kommune mindre enn 50 meter frå dagens kystline. I PLAN-prosjektet 
har ein kome fram til at dersom havnivåstiginga skulle bli ein meter, vil 
7,3 km2 landareal og 277 av 750 km kystline vere truga. Ny versjon av 
verktyet kjem i 2009, og vil inkludere kartlegging av sårbarheit i heile 
Hordaland, sjå UiB sine nettsider. 

 
Figur 17: Sårbarheit for havnivåstiging i Lindås: Kjelde: UiB. 

4.1.4 Ekstremvêr 

Når heile kloden blir oppvarma blir det tilført meir energi i klimasyste-
met. Meir varme må fraktast bort frå ekvator. Varmare lufttemperaturar 
kan halde på meir fukt og resultere i valdsamare nedbørmengder og vin-
dar. Dette kan igjen føre til fleire flom- og skredhendingar. 

Vind 
Det er vanskeleg å gi klare prognosar for vind, men vi veit at dei krafti-
gaste skadestormane vil kome oftare. Også gjennomsnittlig vindhastigheit 
er venta å auke, særleg i vinterhalvåret. I Noreg vil kysten av Møre og 
Trøndelag bli verst råka, men også vindutsette deler av Lindås vil få 
merkbar endring. Kraftig sjøgang kan, særleg i kombinasjon med 
stormflo, gjere stor skade i ytre deler av kommunen. 

Ekstremnedbør, flaum 
Klimaendringane vil gi oftare og meir intense flaumar som følgje av kraf-
tig nedbør. Det vil bli naudsynt å vise større aktsemd i høve til flaum, 
erosjon og skred langs vassdrag. Vi må m.a. rekne med meir hyppige 
flaumar i små, bratte og masseførande vassdrag. Det same gjeld flaumar 
frå overvatn i tettbygde (urbane) område med mykje harde og tette flater. 
Flaumane kan kome store deler av året, men særleg på seinhausten.  

Bortsett frå områda kring Romarheimsdalen har Lindås mest små ned-
børsfelt og små vassdrag. Men også i småvassdraga må vi rekne med 
meir flaumskadar enn før. NVE har utarbeidd retningsliner for planleg-
ging og utbygging i fareområde langs vassdrag (nr. 1/2008). Det vert 
også laga flaumsonekart, som etter kvart vil omfatte Lindås. Desse vil bli 
tilgjengelege på www.nve.no.   

4.1.5 Skred 

Data om skred i Noreg er samla på www.skrednett.no som vert drive av 
ei rekkje offentlege etatar med NGU og NVE i spissen. Kart med regi-
strete skred / skredtypar i Lindås er vist i figur 17. Ved å gå inn i databa-
sen på nettet kan ein hente ut detaljerte opplysningar om kvart skred, år-
saker, skader m.m.  

Dei tettast folkesette delane av Lindås er etter måten lite skredutsette, 
med tynt lausmasselag på fjell og små høgdeforskjellar. Innover i fjorda-
ne og i Romharheimsdalen er det registrert ein del steinsprang og fjell-
skred, men også andre skredtypar.  

Klimaendringar, kan saman med menneskeleg aktivitet, gi større skredfa-
re i område som til no har vore lite utsette. Meir nedbør og fleire intense 
nedbørhendingar aukar risikoen. Ein vil aldri fullt ut kunne føresjå kor og 
når neste skred vil kome. Og sidan klimaendringane gir nye rammevilkår 
må vi vente oss overraskingar.  

Oppdatert kunnskap om potensielt skredutsette område er uansett den 
beste måten å førebyggje skade i område der det ikkje har vore skred før. 
Desse kan presenterast på aktsemdskart (oversikt), faresonekart (detaljert) 
og risikokart. Det finst ikkje oppdaterte rassonekart for Lindås. For kom-
munen sin del er slik kartlegging sentralt i planarbeidet (sjå nedanfor). 
Det er også viktig å etablere gode samarbeidsrutinar med andre ansvarle-
ge etatar, særleg NVE og Statens vegvesen. ROS-analysen (sjå nedanfor) 
vert også sentral.  

Figur 18: Registrerte skredhendingar i Lindås. Kjelde: NGU/ NVE/ Statens kartverk – www.skrednett.no. 

 

4.2 ROS-analyse 

Risiko- og sårbarheitsanalyse (ROS) er eit viktig verkty i arbeidet med 
tilpassing til klimaendringar. 

ROS-analysen er knytt til uønska hendingar. Klimaendringar er ein av 
mange grunnar til uønska hendingar. Andre årsaker kan være menneske-
lig eller organisatorisk svikt, teknisk svikt samt ulike former for ytre på-
verknad frå menneske, dyr eller naturkrefter.  

I ROS-analysen kartlegg ein uønska hendingar som kan inntreffe, og 
konsekvensane av desse blir vurdert. Deretter vurderer ein “sannsynlig 
frekvens”, dvs. kor ofte det er sannsynlig at dei uønska hendingane vil 
inntreffe. Noko forenkla kan ein seie at  

RISIKO = SANNSYNLEG FREKVENS • KONSEKVENS 

Det vert definert akseptkriterium for kva risiko ein kan leve med, og når 
noko må gjerast. Dette må avvegast i høve til kostnader. ROS-analysen 
vil avdekke trong for risikoreduserande tiltak, og her finst det to typar: 
Førebyggjande tiltak reduserer eller fjernar sannsynet for at ei uønskt 
hending vil inntreffe. Konsekvensreduserande tiltak er beredskapstiltak 
som bli sett inn når ei uønskt hending har skjedd.  

For å avgjere kva risiko ein vil akseptere kan det nyttast ei risikomatrise. 
Døme på ei slik matrise frå Mattilsynet sin rettleiar for tryggleik og be-
redskap i vassforsyninga er vist på neste side. Her er det definert ein fel-

les metodikk for skildring av sannsyn (sårbarheit – S-nivå), og konse-
kvens (K-nivå). Matrisa vert så nytta til å klassifisere risiko.  

Fargane i matrisa har betyr følgjande: 
RAUD: Risiko må reduserast - gjennomføring av førebyggjande tiltak og 
beredskapstiltak er naudsynt 
���GGGUUULLL : Aktiv risikohandtering - gjennomføring av førebyggjande tiltak 
og beredskapstiltak må vurderast 
�GRØN: Forenkla risikohandtering - det er tilstrekkeleg å handtere risi-
koen gjennom dei ordinære driftsrutinane. 

ROS-analysen dannar grunnlag for revisjon av beredskapsplanar, og and-
re planar for utbygging og investering. Kommunen skal ha beredskaps-
planar og felles organisering for store hendingar med verknader for større 
delar av kommunal verksemd. Dette er del av kommunen sin samla be-
redskap, der klimautløyste hendingar igjen berre er ein del av biletet. 

Lindås er i gang med ein risiko- og sårbarheitsanalyse som skal omfatte 
heile kommunen. Den førre samla ROS-analysen vart gjennomført i 
1997, og det var då fleire arbeidsgrupper knytt til utarbeidinga. I løpet av 
2009 tek ein sikte på å leggje fram forslag til organisering av arbeidet. 
For vassverka er ein allereie godt i gang.  

Sidan 1997 har kommunen fått mykje betre kunnskaps- og plangrunnlag 
for denne typen arbeid. men klimaendringane gir også nye utfordringar. 
Omtalen nedanfor er avgrensa til ny og auka risiko som følgje av klima-
endringar. Den overordna analysen må i tillegg ta mange andre typar na-
tur- og menneskeskapt risiko, t.d. hendingar på Mongstad.  

Risiko knytt til klimaendringar vert også teke opp i fylkesdelplan for kli-
ma og energi som er under utarbeiding, og i ei rekkje andre planar.   

4.2.1 FylkesROS for Hordaland 

Risiko- og sårbaranalysen for Hordaland (FylkesROS) er komen i ny ut-
gåve hausten 2009. Den viser ulike tilhøve som kan representere ein risi-
ko for folk i fylket, mellom anna som følgje av klimaendringar. Doku-
mentet legg viktige føringar for oppfølging i kommunane, i fylkeskom-
munen og i andre organisasjonar med beredskapsansvar.  

Mellom tema som vert handsama i FylkesROS er klimaendringar og na-
turulykker, helseberedskap, dyresjukdomar, svikt i kritisk infrastruktur, 
storulykker/masseskadar og akutt ureining. FylkesROS gir kommunane 
hjelp til å følgje opp nye krav i plan- og bygningslova og kravet om gene-
rell kommunal beredskapsplikt som gjeld frå januar 2010. 

http://www.fylkesmannen.no/enkel.aspx?m=1166&amid=2896735


 

4.3 Vassforsyning 

Dei kommunale vassverka har vore først ute med gjennomføring av ny 
ROS-analyse våren 2009. Andre kommunale einingar vil kome etter. For 
vassforsyning er det lagt opp ein prosess som omfattar:  
- Kartlegging av uønska hendingar 
- Årsaksanalyse 
- Kartlegging av dagens situasjon 
- Vurdering av sannsyn 
- Konsekvens 
- Fastsetjing av risikonivå 
- Aksept av risiko 

For vassverka kan generell temperaturauke i råvasskjeldene gje auka risi-
ko for algeoppbløming og generelt betre vilkår for uønskt bakterievekst. 
Ekstremnedbør kan både vere unormalt store nedbørsmengder på kort tid, 
eller samanhengande nedbør over unormalt lang tid. Dette kan m.a. føre 
til utvasking av humus (planterestar) og forureining frå tilsigsområdet, og 
dermed ureining av overflatekjelder. Slike vêrtilhøve kan også gjere at 
kjeldene blir sterkt ureina som følje av utgliding og ras ned i kjeldene. 
Auka humusinnhald (fargetal) i vatnet kan også setje vasshandsaminga 
(særleg reinseanlegg som nyttar UV-lys) ut av spel.  

Ekstremnedbør kan gje omrøring i vassmassane utanom normal syklus. 
Overflatevatn kan bli pressa ned mot inntaksdjupn. Her tek ein normalt 
inn vatn som har opphelde seg lenge i kjelda og som difor har betre hygi-
enisk kvalitet. Sprangsjiktet (skilje mellom sirkulerande overflatevatn og 
tyngre botnvatn) fungerer vanlegvis som ein hygienisk barriere. I slike til-
felle kan barrieren som sprangsjiktet utgjer bli sett ut av funksjon. Slike 
omrøringar vil også kunne bli utløyst av sterk vind. 

Tilsiget til alle typar vasskjelder vil auke. Dette kan på den eine sida gi 
meir stabilitet i forsyninga, men også føre til større belastning på tekniske 
anlegg, dammar m.m. Utrekning og dimensjonering som inneber bruk av 
nedbørsdata vert vanlegvis ikkje utført av kommunen sjølv, men sett bort 
til konsulentar. Det er viktig at omsyn til klimaendringar blir teke inn i 
deira oppdrag.  

Statoil driftar sjølv industrivassforsyning til Mongstad, men får kommu-
nalt drikkevatn. Mongstad Sør har kommunal vassforsyning. 

Strategiar for klimatilpassing i vassforsyninga: 
- Betre sikring av overflatekjelder 
- Betre sikring mot biologisk belastning. 
- Vurdering om hygieniske barrierar som ein i dag stolar på vil bli 

mindre effektive som følgje av klimaendring 
- Betre sikring av forsyningsnett mot flaum ved ekstremnedbør 

4.4 Avløp og vassmiljø 

Hovudplan før avløp gir oversikt over kommunale avløpsanlegg, resi-
pientar m.m. samt status og planar for desse. Hovudplanen skal oppdate-
rast, og tilpassing til klimaendringar vil her bli eit tema.  

SFT har nyleg gitt ut ei rettleiing om klimatiltak i avløpssektoren, og 
denne vil vere eit viktig grunnlag for arbeidet i Lindås. Største utfordring 

i avløpssektoren er generelt meir nedbør, og spesielt fleire tilfelle av ekst-
remnedbør som sprenger kapasiteten i avløpsanlegg som mottar overvatn. 
Ved dimensjonering av anlegg må ein allereie på kort sikt rekne med opp 
til 20% auke i nedbørsintensitet. 

Det meste av avløpsnettet i Lindås er separatsystem, dvs at avløpsvatn  
blir transportert i separate leidningar, og ikkje saman med overvatn. Av-
løpsnettet er difor mindre utsett for flaum enn i kommunar med mykje 
fellessystem og overløp.  

System for drenering og handtering av overvatn vil møte større utford-
ringar I Lindås. I tillegg til klimaendringane vert det stadig meir harde og 
tette flater i tettbygde område, særleg i Knarvik. Der overvatn før for-
svann ned i grunn og våtmarksområde, må det no samlast opp, og førast 
vekk i tilstrekkeleg dimensjonerte grøfter og røyr. Det vil her vere trong 
for nye urbanhydrologiske vurderingar, og evt. oppdimensjonering av 
overvassystemet. 

Dei fleste stader i Lindås skrår terrenget bratt ned mot sjø, og ein har lite 
avløpsleidningar nær flomålet. Dette gir kommunen nok ein fordel, sidan 
havnivåstiging i avløpssamanheng vil bli eit relativt lite problem. 

Resipienttilhøva kan bli sterkt påverka av klimaendringane, både i fersk-
vatn og i fjordane. Lagdeling mellom overflatevatn og djupvatn (sprang-
sjikt) i belasta vatn kan bli påverka på same måte som drikkevasskjeldene 
(sjå ovanfor). Også i terskelfjordar og område med dårleg vassutskifting 
vil ein få nye utfordringar, særleg i Lindåsosane, der det blir eit sentralt 
tema i kommunedelplanen. Auka temperatur og meir tilførsle av fersk-
vatn kan endre sirkulasjonsmønsteret, og i verste fall bidra til omrøring i 
område der dette ikkje har vore vanleg. 

Strategiar for klimatilpassing i avløpsverksemda: 
- Gjennomgang og evt. oppdimensjonering av overvassystem 
- Overordna vurdering av kommunalt avløpsnett med pumpestasjonar, 

handsamingsanlegg og utsleppsleidningar. Tiltak i risikoutsette områ-
de.  

- Gjennomgang av resipientar, både ferskvatn og sjø. Vurdering av 
overvaking og evt. tiltak for å redusere resipientbelastninga. 

4.5 Kommunale vegar og kaiar 

Det er heile 210 km kommunale vegar i Lindås. Mange av desse er utset-
te for ras, steinsprang, erosjon og utgliding. Det kan dreie seg om større 
og alvorlege hendingar (sjå fig. 18), eller mindre kvardagshendingar som 
påfører kommunen kostnader og aukar risikoen for trafikkulukker. Bruer, 
grøfter, stikkrenner og murar er døme på utsette punkt. Deler av Lindås 
ligg i område med mykje nedbør i norsk målestokk, og rassikring langs 
vegane har lenge vore tema, mellom anna i Bjørsvik. 

60 km av det kommunale vegnettet har framleis grusdekke, og er dermed 
særleg utsett for utvasking og overflateskader. I tillegg er underbygginga 
svært dårleg (jordunderlag) mange stader, også på strekningar som har 
fått asfalt. Desse vegane har svak bæreevne og asfalt krakelerer lett, slik 
at regn trengjer ned og gjer ugagn i vegkroppen. Vegane vert også særleg 

utsette for flaum og teleskader. Sjølv med omfattande oppgradering vil 
det i mange år liggje ei stor utfordring i å drifte slike ”ømtålige” vegar.  

Betre underbygging og meir fast dekke gjere kommunen meir budd på 
klimaendringar. Ein nyttar berre varm asfaltmasse til nylegging. Denne 
tåler regn og utvasking betre enn kald masse (oljegrus) som no berre blir 
nytta til reparasjonar. I ROS-analyse for veg og i ein eventuell hovudplan 
for kommunale vegar vil tilpassing klimanedringar bli eit sentralt tema.  

Lindås kommune har ei rekkje kaiar, og mange av desse har i dag lite el-
ler ingen nyttetrafikk og er i dårleg stand. Fleire av kaiane kan ha verdi 
som kulturminne, til dømes dampskipskaiane. Havnivåstiging, stormflo 
og ekstremvêr vil gjere mange av kaiane farlege og/eller ubrukelege. Det 
er her behov for ein gjennomgang, med vurdering av kva kaiar som skal 
stengjast og med ein plan for dei som skal oppgraderast. Dette kan gjerast 
i tilknyting til ein evt. hovudplan for veg. Kaiane på Mongstad er del av 
Bergen hamnedistrikt og under Bergen Havnevesen sitt ansvarsområde. 
Klimaendringar vil bli tema i kommunedelplanen for dette området.  

Strategiar for klimatilpassing av vegar og kaiar: 
- Gjennomgang av vegnettet med vurdering av tiltak mot ras, flaum, ut-

gliding m.m. 
- Betre underbygging og fast dekke kommunale vegar 
- Gjennomgang av kommunale kaiar – stenging eller oppgradering 

4.6 Avfall, ureina grunn 

Auka nedbør, og ekstremnedbør kan føre til at skadelege stoff blir vaska 
ut frå avfallsdeponi og stader der avfall blir lagra (lovleg eller ulovleg). 
Det same gjeld lokalitetar med ureina grunn.  

Kommunen har kartlagt gamle deponi. Sjølv om Lindås ikkje har dei  
mest belasta lokalitetane (sjå SFT sin database www.sftt.no/grunn) kan 
utvasking m.m. gje stor miljøskade lokalt, t.d. ved at plantevernmiddel el-
ler oljeprodukt kjem på avvege. Nedlagt industri og skipsvrak er døme på 
andre lokalitetar der avfallsrelaterte problem kan oppstå etter uvêr etc.  

NGIR har ansvar for deponiet i Kjevikdalen. Krav til overvaking og opp-
følging er her innarbeidd i utsleppsløyve frå fylkesmannen. Dette omfat-
tar også overvakingsprogram med prøvetaking i Lurefjorden. Bered-
skapstiltak, reinsing m.m. vil ved behov bli innarbeidd, og det må her ta-
kast høgd for klimaendringane. Klimaendringar er også eit naturleg tema 
i neste revisjon av avfallsplanen for NGIR-kommunane.  

Avfall og ureina grunn på Mongstad er omfatta av usleppsløyve frå SFT.  

Strategiar for klimatilpassing knytt til avfall / ureina grunn 
- Kartlegging og vurdering av lokale deponi/lagerplassar (lovlege, ulov-

lege) og lokalitetar med ureina grunn. Vurdering med tanke på risiko 
knytt til klimaendring, og evt. pålegg tiltak. Samarbeid med fylkes-
mannen og med verksemder med eigne utsleppsløyve.  

- Oppfølging gjennom NGIR der dei har ansvar 

4.7 Kommunale bygg 

Alle bygningar vil bli meir utsette for klimaendringar gjennom auka na-
turlaster, i Lindås særleg vind og fukt. Førebygging av fuktskadar gjen-
nom god drenering og tekking vil bli stadig meir viktig. For nye bygg av-
speglar dette seg allereie gjennom skjerpa krav i tekniske standardar. 
Gjennom regelverket er det normalt ikkje høve til å stille krav til eksiste-
rande bygg, sjølv om dei vil bli utsett for laster dei ikkje er dimensjonert 
for. Kommunen disponerer større bygg, idrettshallar m.m. som ofte er ut-
forma slik at dei er særleg utsette for vind, slagregn og andre fuktskadar 
(inkl. sopp og rote).  

Det skal utarbeidast tilstandsrapportar for kommunale bygg i Lindås, og 
det er sett av store summar til rehabilitering av kommunale bygg i neste 
fireårsperiode. Auka klimabelastning er her eit naturleg tema. Vurdering-
ane bør også koplast til arbeidet med energisparing og ein aktiv bruk av 
anlegget for sentral driftsovervaking (SD-anlegget). Lokalt kan havni-
våstigning, skred og utgliding/erosjon også vere tema som bør vurderast i 
tilknyting til nokre bygg.  

Strategiar for klimatilpassing av kommunale bygg: 
- Tilstrekkeleg dimensjonering ved nybygg og rehabilitering 
- Kartlegging av utbetringsbehov i kommunale bygg for å gjere dei bet-

re budd på klimaendringar, særleg vindlast og fuktskadar 
- Førebygging av skader framfor dyre reparasjonar i ettertid 

4.8 Kraftforsyning, samband 

Luftleidningar med trestolpar utgjer framleis mykje av nettet for straum 
og telefon/internett i Lindås. Det er blitt hevda at rutinane for skogryd-
ding og vedlikehald ikkje er så gode som før. Samstundes gjev klimaend-
ringane nye utfordringar. Skogen veks raskare enn før og faren for trefall 
aukar som følgje av meir vind og nedbør. Meir fukt og skadedyr kombi-
nert med forbod mot nokre impregneringsmiddel aukar faren for roteska-
der. Skred kan gi store skader og lange avbrot, også i jordkablar. 

Sjølv om kommunen ikkje driftar slike nett er straum og samband ein kri-
tisk faktor for kommunale tenester, samt for helse og tryggleik lokalt. 
Grunna klimaendringane må vi vere budd på at langvarige straumbrot 
igjen blir vanlege, også i sentrale deler av kommunen. Følgjande kom-
munale tenester vil vere særleg utsett for avbrot i straum og samband: 

• Helse og sosialinstitusjonar; m.a. oppvarming, medisinsk utstyr, 
naudsamband 

• Vassforsyning og avløp; m.a. handsamingsanlegg, pumpestasjo-
nar og driftsovervaking 

• Brann og redning; m.a. brannvatn og samband.  

Kommunen har naudaggregat og batteribackup til drift av kritiske funk-
sjonar, samt naudsamband som er uavhengig av straumforsyning.  

Strategiar for å klimatilpassing knytt til avbrot i stram/samband 
- Full gjennomgang av tenester som er avhengige av straumforsyning 

og/eller samband (ROS-analysen). Planlegging og iverksetjing av be-
redskapstiltak der risikoen ikkje er akseptabel. 

- Dialog med ansvarlege etatar for betre sikring av forsyninga 

4.9 Brann og redning 

Sterk vind, stormflo, skred og flaum vil i åra som kjem oftare utløyse 
meir behov for utrykking og strakstiltak, kombinert med eit enno betre 
førebyggjande arbeid. Klimaendringane sine verknader på brann og red-
ning vil vere eit sentralt tema i ROS-analysen. Lindås og Meland har fel-
les brannvesen. I tillegg deltar Lindås i oljevernet som IUA-kommune 
(Interkommunal Akutt Utrykking). Mongstad har eige brannvesen, og 
samarbeidsavtale med kommunen. Tettare samarbeid mellom ulike ein-
ingar i og utanfor kommunen er ein viktig føresetnad for ein effektiv be-
redskap som er i stand til å takle dei mest uønska hendingane.  

Lindås kommune er godt i gang med samordning med beredskap knytt til 
brann og redning og beredskapen knytt til vassforsyning, avløp og kom-
munale vegar. Ein har bygd opp meir kapasitet (pumper og utstyr) og 
samarbeider tettare om bruken. Slik får ein m.a. betre kapasitet og meir 
slagkraft i krisesituasjonar. På sikt er det eit mål å få til ein felles drifts-
stasjon for alle desse einingane i Knarvik – veg og brann/redning er alle-
reie i ferd med å bli samlokalisert.  

Strategiar for å klimatilpassing knytt til brann og redning 
- Tettare samarbeid internt og eksternt, meir effektiv bruk av samla res-

sursar i krisesituasjonar 
- På grunnlag av ROS-analysen få sett i verk tiltak som gjer kommunen 

enno betre eigna til å meistre flaum og anna ekstremvêr 

4.10 Arealplanlegging, arealbruk, byggjesak.  

God arealplanlegging er ein føresetnad for at Lindås kommune effektivt 
skal kunne tilpasse seg til klimaendringane. Den nye plan- og bygnings-
lova som gjeld frå 01.07.09 er tilpassa dei nye utfordringane. Særleg vik-
tig blir dei nye omsynssonene som gir betre høve til å stille krav til bru-
ken av område som ligg utsett til for flaum, skred sterk vind m.m.  

Eit særs viktig plantema er sikring av eksisterande og framtidige bustader 
i Lindås mot klimaendringar, m.a. meir flaum, skred og utgliding. At hus 
blir plassert på trygge stader må sikrast gjennom arealplanlegging. Til-
strekkeleg dimensjonering av bygg, mot vind og andre naturlaster skjer 
gjennom handsaming og oppfølging av byggjesaker.  

I enkle og mellombels bygg/hallar i industri og landbruk har det gjerne 
blitt nytta mindre dimensjonar og ein har tatt lettare på konsekvensar av 
plassering mm. Klimanedringane kan gjere det naudsynt med strengare 
praksis der ein m.a. tek meir omsyn til faren for skade i nabolaget.  

Det er også naudsynt med sterkare fokus på område nær sjø, der havni-
våstiging, stormflo (sjå figur 17), vind og sjøgang vil sette grenser for ut-
bygging, utfylling og aktivitet. Slike tema kan t.d. kome opp ved hand-
saminga av industriområde i Bjørsvik og Hillesvågen. 

Flaum vil bli ein viktig føresetnad i arealplanlegginga, særleg indre deler 
av kommunen. Ved Eikefetelva og Romarheiselva kan kombinasjon av 
snøsmelting og store nedbørsmengder gi større utfordringar, t.d. knytt til 
eksisterande elveforbygging og bru på kommunal veg ved Eikefet. Ein 
må òg ha fokus på damanlegg, småkraftverk m.m. Kommunen har sjølv 
ingen damanlegg som kjem inn under tryggleikskrava til NVE. 

I sentrumsområde er utfordringar knytt til harde og tette flater og urban-
hydrologi (sjå kap 4.4) sentralt. Men også i bygdene utover mot kysten 
kan underdimensjonerte bekkelukkingar og ”hus som fungerer som dem-
ningar” bli eit større problem. Areal som til no har vore sett som greie 
byggjetomter kan i framtida måtte reknast som ubrukelege til slike føre-
mål. 

Klimaendringane kan også gi juridiske utfordringar i planlegging og byg-
gjesak. Som døme kan nemnast tilfelle der kommunen planlegg eller gir 
løyve til bygging i område som klimaendringar i framtida vil gjere ueigna 
til bygging. Kommunen risikerer oftare (rettvist eller urettvist) å bli skul-
da for å har gjort feil som har påført eigarar og brukarar økonomiske tap, 
personskade m.m. Det er difor viktig at ein har juridisk, teknisk og plan-
fagleg beredskap både for å unngå feil, og for å handtere skuldingar som 
blir retta mot kommunen.  

Strategiar for å klimatilpassing knytt til plan og byggjesak 
- Gjennomgå eksisterande og planlagde byggjeområde med tanke på 

klimaendringar med trong for nye planføresegner, omsynssonar m.m.  
- Utarbeide og bruke klimasjekklister, t.d. for reguleringsplanar for ut-

bygging av bustadområde 
- Betre samordning mellom plan, byggesak og teknisk drift 
- Vurdere tiltak mot klimaendringar i utbyggingsavtalar (kommunale 

retningsliner) 
- Betre rettleiing til utbyggjarar og publikum, t.d. revisjon av startpak-

ken for private planar. Betre juridisk beredskap. 

4.11 Andre miljø- og helsetema 

4.11.1 Kulturminne 

Verneverdige bygg i Lindås vil i framtida bli meir utsett for fuktskadar, 
sopp og råte. Ekstremvêr vil gi oss kortare tid til å vurdere om bygg i for-
fall skal vernast – mange bygg vil klare seg i kortare tid utan tilsyn og 
stell. Det kan vere nyttig med ein gjennomgang av verneverdige bygg 
med utarbeiding/revisjon av skjøtselsplanar. Dette gjeld nåde bygg og an-
legg kommunen har direkte ansvar for, og anlegg der kommunen har rolle 
som lokal vernestyremakt for kulturminne med lokal verdi.  

Døme på bygg/anlegg der det kan vere grunn til å vurdere verknader av 
klimaendringar er skulemuseet på Vassel, gamlastovo på Tveit, Tinghuset 
på Lindås, slusene i Lindåsosane og fleire gravhaugar. Utfyllande rettlei-
ing om temaet er på finne på www.klimakommune.no. 

4.11.2 Friluftsliv og idrett. 

Skisesongen i fjella ved Romarheimsdalen og inn mot Stølsheimen vil et-
ter kvart bli merkbart kortare. Heile året vil ein oppleve auka fare for 
skred, steinsprang og utgliding, og det kan vere nyttig at dei ansvarlege 
for merkinga gjennomgår utsette stiar med tanke på dette. I turområde 
med mykje bruk, særleg rundt Knarvik, vil blautare vêr gi større problem 
knytt til terrengslitasje. Det kan difor bli nødvendig med betre tilretteleg-
ging på dei mest brukte turstiane, noko som også vil følgje opp auka krav 
til universell utforming og tilrettelegging for dei som er minst aktive.  

Ved idrettsanlegg, parkar og friluftsområde er det ofte enkle bygg som 
m.a. er utsette for vindskader. Gjennomgang og evt sikringstiltak og revi-
derte rutinar for tilsyn og vedlikehald kan vurderast. Bergen og omland 
friluftsråd, idrettslag, turlag mfl. er aktuelle samarbeidspartnarar.  

4.11.3 Biologisk mangfald. Landbruk.  

Sjølv om klimaendringane gir fordeler for landbruket, m.a. med lengre 
vekstsesong, kjem det også ei rekke nye utfordringar. Tilgroeing gjer 
skjøtsel av kulturlandskapet meir krevjande, t.d. ved Lyngheisenteret på 
Lygra. Nye artar og sjukdommar på plantar og dyr inneber nye utford-
ringar og trong for nye driftsmetodar. Mange typar vilt vil få problem. 
Marine miljø og havbruk er truga av temperaturstiging som banar vegen 
for framande og skadelege artar, som t.d. kan kome hit med ballastvatn 
frå skip til Mongstad.  

4.11.4 Helse 

Mildare og våtare klima vil opne vegen for nye sjukdomsframkallande 
bakteriar, virus m.m. Dette er tema i smittevernplanen som kommunelege 
I har ansvar for. Kommunen har elles eit viktig ansvar for helseberedskap 
i krisesituasjonar, noko klimaendringane vil gje større risiko for.  

Fuktskadar i bygg er mellom dei viktigaste årsakene til dårleg inneklima 
heimar, skular/barnehagar og på arbeidsplassar. Såleis blir også innekli-
maet påverka av klimaendringane ute. Meir vått vêr og dårleg sikt aukar 
ulukkesrisikoen på veg og sjø. Dette er døme på saker innan miljøretta 
helsevern, der kommunen har ansvar etter kommunehelsetenestelova, og 
der tilpassing til klimaendringar blir viktig for å førebyggje helseskade. 

Vedlegg 1 

 
Lindås kommune 
Utslepp av klimagassar 2007 - samanlikning med 
Hordaland og Noreg. Utslepp pr. innbyggjar. 
 

Kjelde: SSB 

 



 

Vedlegg 2 

 
Lindås kommune 
Estimat for gjennomgangstrafikk 
Statistikken for klimagassutslepp frå vegtrafikken er bygt på Statens veg-
vesen sin vegdatabank og helde saman med salstal for petroleumspro-
dukt. I Lindås er det berre to teljepunkt for vegtrafikken (Alversund skule 
og Romarheimsdalen), og begge er av relativt ny dato. I tillegg kjem fer-
jestatistikk og periodiske teljingar på fleire stader. Vegvesenet nyttar sli-
ke data til å estimere trafikk på alle strekningar. SSB gangar så trafikken 
med såkalla utsleppsfaktorar som seier kor mange kg CO2-ekvivalentar 
ulike grupper køyrety i gjennomsnitt slepp ut pr. km. Slik finn ein fram til 
tal for vegtrafikk i klimastatistikken.  

Utrekning av utslepp for gjennomgangstrafikk i Lindås byggjer på trafik-
ken som kjem til/frå nord på E39 i Romarheimsdalen, med ferja til/frå 
Leirvåg (Austrheim) på Rv57 og på Rv 565 frå Radøy. For desse punkta 
har Statens vegvesen relativt gode trafikkdata. Ikkje alle dei som kjem 
forbi desse punkta køyrer gjennom Lindås. Som eit grovt estimat reknar 
vi med at dette blir kompensert ved at vi ikkje reknar med gjennomgangs-
trafikk på andre vegar, m.a. til/frå Modalen, Masfjordnes og trafikken 
gjennom kommunen til/frå Austrheim/Fedje.  

Bruk av transportmodellar gjer det mogeleg å få meir nøyaktig utrekning-
ar av gjennomgangstrafikken. Etablering og tolking av ein slik modell er 
ein arbeidskrevjande prosess, som førebels ikkje er gjennomført i Lindås.  

Vedlegg 3 

 
Lindås kommune 
Utslepp av klimagassar. Utvikling 1991-2007 

Vedlegg 4 

 
Lindås kommune 
Energibruk 2006 - samanlikning med Hordaland 
og Noreg. Energibruk pr. innbyggjar. 

Vedlegg 5 

 
Nyttig litteratur. 
 

 

 

I kapittel 2 er det gitt eit oversyn over eksisterande planar med relevans 
for klimaarbeidet i Lindås. Ein viser elles til tidlegare plan, og til tilsva-
rande planar for Hordaland, Bergen og andre grannekommunar. I plan-
teksten er det vist til viktig litteratur og ei rekkje relevante nettstader. El-
les kan følgjande litteratur vere nyttig:  

Styrande dokument og rettleiingar 

o Statens forurensningstilsyn (SFT). 2007: Reduksjon av klima-
gasser i Norge: En tiltaksanalyse for 2020.  

o St.meld. nr 26 (2006-2007): Regjeringens miljøpolitikk og ri-
kets miljøtilstand (RM). Miljøverndept. (utarb. kvart andre år). 

o St.meld. nr 34 (2006-2007). Norsk klimapolitikk; neste klima-
melding kjem i 2010.  

o St.meld. nr. 39 (2008-2009): Klimautfordringene – landbruket 
en del av løsningen. Landbruks- og matdepartementet. 

o Miljøverndepartementet. 2009: Statlig planretningslinje for 
klima- og energiplanlegging i kommunene i medhold av 
plan- og bygningsloven, fastsatt ved konelig resolusjon av 
04.09.2009. Retningslinje med utfyllende kommentarer. 

o NOU 2006:18, avgitt til Miljøverndepartementet:  Et klimavenn-
lig Norge - utredning fra et utvalg oppnevnt ved kongelig reso-
lusjon 11. mars 2005. 

o Enova SF, Veileder 2008: Alle kommuner bør ha en energi- og 
klimaplan. Her får du vite hvorfor – og hvordan den utarbeides. 

o SFT mfl, rapport TA-2545: Vurdering av framtidige kvotepri-
ser: En rapport fra etatsgruppen Klimakur 2020. 

 

Annan faglitteratur 

o Møreforsking, arbeidsrapport 240, 2009: Nasjonalt fond for lo-
kale klimatiltak – et kunnskapsgrunnlag 

o Møreforsking / Høgskulen i Volda, notat 14/2009: Nasjonalt 
fond for lokale klimatiltak – samfunnsmessige konsekvenser 

o TØI notat/rapport xxxx, 2009: Virkemidler for kommuner og 
fylker - lokalpolitikk som reduserer klimagassutslipp. Innspill til 
sektorrapport i Klimakur 2020. 

o Cicero Report 2005:06: Betydningen av kommunal klimapoli-
tikk. Virkemidler, potensial og barrierer. 

o CIVITAS m.fl. for KS-FoU, 2009:  Klimamål i et kommune-
perspektiv. Delrapport 1 og 2. 

o SSB-rapport 2009:8: Bedre statistikk over klimautslipp og 
energibruk i kommunene – forprosjekt 2008 

o PROSUS Rapport nr. 4/2004 (Universitetet i Oslo): Kommuner 
og klima - En vanskelig kombinasjon - spørreundersøkelse om 
klima og energiplanlegging i norske kommuner 

o Vestlandsforskings (VF) rapport 12/2002: ”Lokal klima- og 
energiplanlegging. Norske kommunar som aktørar i klimapoli-
tikken?”. 

o Nasjonale reisevaneundersøkingar (nyaste frå 2007) 

o Enova. Byggstatisikk (nyaste frå 2007) 

o Hansen J. U. (2005): Sykkelvegnett og sykkelparkering. Til-
taksbeskivelse i Miljøveg. Transportøkonomisk institutt. 

o Haugen, Torbjørn. (1999): Framkommelighet - kollektivtra-
fikk. Tiltaksbeskivelse i Miljøveg. Transportøkonomisk institutt. 

o Næss, P. (1999): Lokalisering av arbeidsplasser og boliger. 
Tiltaksbeskrivelse i Miljøveg. Transportøkonomisk institutt. 

o Raadal, Hanne Lerche og Modahl, Ingunn Saur 2008: Klima-
regnskap for avfallshåndtering: Østfoldforsking 

o VF-rapport 5/2007 (Vestlandsforsking): Lokale energiutred-
ninger: Evalueringsrapport.  

o Vestlandsforskingsrapport nr. 7/2009 i samarbeid med Møre-
forsking (KS-FoU – prosjekt): Følgeevaluering av Livskraftige 
kommuner og Grønne energikommuner - sluttrapport 

o Civitas for Miljøverndepartementet, 2006: Rapport fra et ar-
beidsseminar: ”Kommunal klimapolitikk i lys av sprikende 
statlige styringssignaler, virkemidler og sektorinteresser”  

 

Lokale planar og utgreiingar i Hordaland 

Desse er fortløpande referert i planteksten. I elektronisk utgåve av plan-
dokumentet er det lenkjer til aktuelle nettstader. 

Vedlegg 6 

 
Program for klimaseminar i Knarvik 16.02.2009 
Klima- og energiutfordringar i Lindås 
  - innspel til arbeidet med kommunedelplan for klima og energi 
 
 
 
 
Møteleiar: Aslaug Aalen, Lindås kommune 
 
0900 Opning ved ordførar Astrid Aarhus Byrknes. Kvifor er vi her? 

0915 Status og konsekvensar av klimaendringane i verda og i 
Noreg. Eivind Selvig, Civitas 

0945 Status og utfordringar for Lindås. Rune Opheim, Civitas 

1015 Pause m frukt 

1030 Mobile utslepp: Arealbruk og transport. Hans Petter Duun, 
Norconsult 

1100 Korleis kan Lindås kommune tilpasse seg venta klimaend-
ringar. v/ Lindås kommune 

1130 Lunsj 

1215 Kva kan Lindås gjere for å redusere klimagassutsleppa og 
tilpasse seg klimaendringane? 

 - Ungdomsrådet  
 - Naturvernforbundet  
 - Waldegruppen 
 Diskusjon i plenum 

1315 Klimagassutslepp frå avfallsanlegget i dag og framover. Er-
lend Kleiveland, NGIR 

1335 Pause 

1345 Dagens utsleppsituasjon og mål for framtida på Mongstad. 
Fjernvarmeprosjektet. Frode Skår, Statoil Mongstad 

1430 Kva gjer vi no? Orientering om planarbeidet vidare. Aslaug Aa-
len, Arealplan, Lindås kommune  

Seminaret var ope for alle interesserte. Kommunen sende invitasjon til 
politikarar, næringsliv, organisasjonar, innbyggjarar og nabokommnar, og 
fekk brei oppslutnad for desse. Aslaug Alen hadde hovudansvar for pro-
gram og gjennomføring. 

